
Die onverskilligheid teenoor die waarheid is `n verskynsel wat gepaardgaan met die groot onrypheid van baie menslike siele.

Slegs die suiwer waarheid voer die mens tot die doel van sy bestaan, naamlik die vereniging met God, want Hyself is die Waarheid.

Voorwoord

Solank die mense nie kan besluit om die goddelike leer van die liefde te suiwer van alle menslike byvoegsels nie, solank sal hulle uiterlike gebruike en gewoontes handhaaf, waaraan die korrekte uitleg egter ontbreek. 

Waarom neem die mense genoegdoening met leerstellings wat nie van God uitgegaan het nie? Dit is, omdat die insig van die uitwerking van God se Gees in die mens, by die meeste van hulle ontbreek.  

Slaan daarom ag op wat die Heer deur Bertha Dudde in dié boekie sê: 

“Slegs waar die uitwerking van My Gees in `n mens sigbaar is, daar is My kerk, wat Ek self op aarde gestig het!”

Reiniging van die misvormde leer van Christus 

B.D. 8676 - 17 November 1963

Die ontvangs van die woord op dié wyse soos dit nou plaasvind, deurdat Ek die suiwer waarheid na die aarde bring, ontleen sy besondere aanleiding aan die baie erg verontreinigde leer wat as die “leer van Christus”, op aarde verkondig word. Dit is nie meer die suiwer evangelie, soos dit van My af deur Jesus aan die mense op aarde gebring was nie. Sy woorde was aan baie veranderinge blootgestel, baie daarvan word nie meer korrek begryp nie en baie word ook verkeerd uitgelê.

Met verloop van tyd het die woord wat as “My woord” bestempel word, teenoorgestelde menings na vore gebring, en daardeur het weer skeurings ontstaan onder hulle wat slegs die waarheid van hulle eie opvattings voorstaan. woorde met `n geestelike betekenis word aards uitgelê, en daaraan hou die mense nou met hardnekkigheid vas, omdat hulle eenvoudig nie meer die geestelike bedoeling daarvan kan begryp nie. Daardeur word `n bouwerk van geloofstellings opgerig, wat in sy lering geheel afwyk van dit, wat Ek self aan die mense gebring het toe Ek op aarde geleef het. Dit alles het tot gevolg dat baie mense gladnie meer geestelik aanspreekbaar is nie, omdat hulle verstand weier om die leerstellings aan te neem wat hulle as `n kennelike misvatting aansien, wat ook in die waarheid binnegesluip het - en maar net deur fanatici as waarheid verdedig word.

En so `n misvaormde leer moet gereinig word, as daar vir die mense nut vir hulle siele daaruit moet voortkom. En hierdie bedoeling lê dus aan My hernieude regstreekse openbaring ten grondslag, wat deur elke bereidwillige mens as goddelike openbaring herken kan word. Maar ook slegs die bereidwillige mens sal dit aanneem en hom weer in die besit van die suiwer waarheid stel - en hy sal dan ook kan insien waarmee die mense hulself tot nou toe vergis het.

Die proses van die stuur van die suiwer waarheid en die regstelling van verkeerde leerstellings kan egter ook weer net op `n natuurlike wyse plaasvind. Ongewone tekens daarby mag nie beslissend of dwingend op die geloof van die mense inwerk nie. Daarom is hierdie opdrag ook nie met seldsame verskynsels verbonde nie. Op die mees natuurlike wyse vind die oorbringing vanaf Bo plaas, deurdat `n mens met sy “geestelike oor” verneem wat Ek self tot hom spreek. En hy skryf maar net My woord neer soos wat hy dit van My af ontvang het.

Sodoende is daar nou ook bewyse voorhande en aan niemand kan dus verwarde denke, selfverbeelding of bewuste skrywersarbeid toegedig word, waarmee hy trag om die medemens te mislei of te verbluf nie. Dat die ontvangs van geestelike boodskappe voorkom, kan nie ontken word nie, omdat die skriftelike bewyse daarvoor, voorhande is. En tog het elkeen die moontlikheid om hierdie openbaringe as geloofwaardig aan te neem of af te wys, omdat hy sy geloofsvryheid behou.

Maar dit is dringend nodig dat verkeerde geestelike opvattings, wat ingesluip het in die denke van die mens, belig en as vals verwerp word, en wat vir die ontwikkeling van die siel as nutteloos en gevaarlik uiteengesit word. Want nooit kan enige dwaling tot My lei nie, Ek, wat die Ewige Waarheid is. Dus bevind die meerderheid van die mense hulle op `n weg wat van My af wegvoer, en hulle moet duidelikheid ontvang, vooropgestel dat hulle dit verlang en bereid is om dit aan te neem.

Ek sal die opdrag van diegene wat Ek daarvoor uitgekies het, ook op elke wyse ondersteun. Want dit is `n noodsaaklike teen-aktiwiteit teen die werksaamheid van My teenstander, wat steeds teen die waarheid sal stry om haar met dwaling te probeer vermeng; om sodoende die mense te verhinder om tot die lig van insig te kom.

Daarom sal Ek ook iedereen seën wat hom in die opsig sal besighou met die gewigtige taak, dat hy die geestelike goed wat Ek na die aarde stuur, probeer versprei onder sy medemens. Want die waarheid is `n “Lig” wat almal sal verlig wat die korrekte weg wil gaan na My toe, na hulle Vader van die Ewigheid, wat egter nooit deur onware leerstellings gevind kan word nie. Daarom moet daar teen die dwaling gestry word, net soos teen hom, wat alle dwaling in die wêreld gebring het.

Maar steeds sal die waarheid veld wen, waar in die harte van die mense, `n verlange daarna aanwesig is. Want die verlange bewys dat daar ook `n verlange na My Self is en om vry te word van hom - wat hom in die duisternis van sy gees sou wil hou. Aan hulle moet die suiwer waarheid gebring word, en die leer van Christus, soos dit nou aan die mense gepredik word, moet daarom gereinig word en My woord moet weer in alle suiwerheid vir die mense toeganklik gemaak word, sodat hulle deur die waarheid salig kan word, want slegs uit My is die waarheid en slegs die waarheid voer weer tot My terug.

AMEN

Ek wil u binnelei in die Waarheid 

B.D. 8872 - 23 Oktober 1964

Die waarheid bly nie lank so suiwer soos dit van My af uitgegaan het nie. Daarom spreek Ek hierdie woorde, reeds tydens My lewe op aarde: “Ek wil u binnelei in die waarheid”, want Ek weet dat ook My woord wat Ek u Self gebring het, nie suiwer bewaar kan bly nie. En dit sal steeds die geval wees sodra menslike onvolmaaktheid hom daarmee besig hou, sodra die suiwer woord in die hande kom van onvolkome mense en hulle louter verstandelik `n standpunt daaroor inneem. Weer het Ek daarom My suiwer woord van Bo af na die aarde gebring, maar ook steeds weer word die woord verdraai. 

U, mense, het dus geen waarborg dat die “boek der boeke” (die Bybel) gevrywaar is teen veranderinge nie, want Ek tas nie die vrye wil van die mens aan nie. Ek kan `n verkondiger van My woord dan slegs beskerm as hy homself onder My hoede stel en My om beskerming teen dwaling vra.

U mense is egter nie in gevaar om verkeerd te dink, wanneer u in gees en waarheid bid dat Ek u gees mag verlig nie. Dan sal u ook insien waar dwaling binnegesluip het. Dit is egter verkeerd om te beweer dat Ek self My suiwer woord beskerm teen verontreiniging, omdat die vrye wil van die mense dan in twyfel getrek sou kan word, wat egter met My geestelike goed kan doen wat hulle wil.

En so moet u ook by die “boek der boeke” bedink dat daar met verloop van tyd veranderinge aangebring sou word en dat Ek dit nie kon verhinder nie, juis vanweë die vrye wil van die mens. En daarom blyk ook steeds weer die noodsaaklikheid van `n nuwe openbaring, wat die bestaande dwaling moet aanspreek.

Dus is dit maar net vir u mense nodig om in die waarheid te wil lewe. Maar u moet u nie vlei met die gedagte dat u die waarheid met sekerheid besit, omdat u dit uit die “boek der boeke” kan put nie. Anders sou Ek nie helder en duidelik die woorde hoef te gespreek het nie: “Ek wil u binnelei in die Waarheid!”

U moet dan egter ook bedink dat die werk van My Gees altyd net `n geestelike inhoud het. Dat dit vir My om die heil van die siel gaan, wat Ek deur My spraak vir My wil wen. Dat alles wat Ek gesê het, dus slegs u geestelike vervolmaking in die oog het.

Maar My geestelike aanwysings is dikwels met menslike toevoegings vermeng, wat dan vals blyk te wees en aanleiding gee tot twyfel, soos ook My goddelike woorde van die liefde dikwels verbind word met menslike aanvullings. En nou hou die mense hulself aan die laaste en wil die mensewerk nie meer opgee nie.

Sodoende is daar ook begrippe wat vir die mense van toentertyd gegeld het, betrokke by My goddelike woord, soos byvoorbeeld: Dat vroue nie mag onderrig nie. Dit was in geen geval My gebod nie, maar daar was deur die tyd rekening daarmee gehou. Daar is egter geen enkele gronde om dit as `n goddelike woord te beskou nie, omdat uit My woorde tog duidelik te begryp is dat “Ek My Gees sal uitgiet oor alle vlees en knegte en diensmaagde sal profeteer”. 

Wat Ek dus nodig vind om te verbeter, het steeds weer gebeur deur nuwe openbaringe. Maar ook dié het nie hulle suiwerheid behou nie, maar moet weer gereinig word. Dog het Ek aan u die belofte gegee om die waarheid aan u bekend te maak - en daarom kan u daarvan seker wees dat elkeen wat slegs innig verlang na die waarheid, dit ook sal ontvang. Want Ek laat niemand in dwaling heengaan, wat nie aan die teenstander ten prooi wil val nie, wat van ganser harte die suiwer waarheid begeer.

Maar anders as deur nuwe openbaringe is dit vir My nie moontlik nie, omdat - vanweë die wilsvryheid van die mens, Ek hulle nie kon verhinder het om die woord wat oorspronklik van My uitgegaan het, te verdraai nie. En dat dit geskied het, het sy oorsaak in die lae geestestoestand van die mens, wat geen weerstand teen die invloed van die teenstander bied nie. Maar Ek sal steeds daarvoor sorg dra dat die “lig van die waarheid tog na u toe sal straal”, u - wat na die waarheid verlang. 

AMEN

Van God Self het die Waarheid uitgegaan

B.D. 8700 - 15 Desember 1963

Verlang na die waarheid en waarlik, hierdie geestelike bede van u sal vervul word. Soek hierdie waarheid egter nie in boeke wat weer op die menslike verstand gebaseer is nie, wat suiwer verstandelike veronderstellinge is - waarvoor geen bewyse gegee kan word nie. Want sodra u veronderstel dat mense uit hulleself in staat is om die waarheid te deurgrond, vergis u uself, omdat die suiwer waarheid sy oorsprong net in My het, Ek, wat die Ewige Waarheid Self is.

Daarom sê Ek: Vra die waarheid van My self, bid ernstig daarvoor na My en u sal haar ontvang. 

Wat Ek onder die waarheid - wat u van My self moet afsmeek - wil verstaan, is gedagtegoedere wat `n geestelike inhoud het. Dit is kennis wat opkom in die geestelike gebied en nooit met bewyse aangetoon kan word nie. Dit is die kennis oor u bestaan, u motivering en doel. Dit is die kennis oor die Mag wat alles laat ontstaan het en oor die samehang tussen u mense, en die Mag. Die is die kennis oor die wese, die bestuur en werksaam wees van hierdie Mag, wat alles wat bestaan - geskape het. 

Om volgens waarheid duidelikheid daaroor te gee, kan geen mens vanuit sy verstand doen nie. Enkel alleen die Ewige Waarheid Self is in staat om dit duidelikheid te gee, en daarom moet u uself ook tot Haar wend. Ek self is die Een wat u kan antwoord en ook `n antwoord wil gee, omdat Ek die hoogste Mag en ook die Liefde is - wat vir u as My wesenlike skepsele met hierdie kennis wil verbly.  

Maar Ek kan My alleen openbaar aan hulle wat ernstig na die waarheid verlang, hulle sal My egter nie tevergeefs om die stuur van die waarheid vra nie. Dog is daar maar weinig mense wat die ernstige verlange het. Meestal lewe hulle onverskillig verder of hulle neem sonder nadenke aan wat die medemens hulle vertel; mense wat maar net hulle verstand laat werk, maar geen waarborg kan gee vir `n ware beoordelende verstandelike denke nie.

Daar is nie baie wat hulle besig hou met die grondvrae van hulle bestaan as mens nie - en steeds is die geloof in `n God van Liefde, Wysheid en Mag nie so sterk dat hulle Hom om duidelikheid sou vra nie. Maar slegs van My kan die suiwer waarheid uitgaan. En in die verkeerde ingesteldheid tot My, hulle God en Skepper, lê die oorsaak dat die mens in dwaling en sonder enige ware kennis voortlewe en gevolglik ook hulle aardse lewe, wat hulle tot voltooiing sou kan bring, nie goed gebruik nie. 

Die onverskilligheid teenoor die waarheid is `n verskynsel wat `n gevolg is van die groot onrypheid van die menslike siel. Want sy is nog in die mag van My teenstander, wat alles waardeur die mense `n lig gegee kan word, probeer verhinder, omdat hy hulle nie wil verloor nie en hy hulle net in sy mag hou, solank hy `n verduisterde gees het, dus ver van die waarheid af.

Slegs die waarheid bring die mens tot voltooiing, die waarheid alleen is saligheid. Sy is `n lig wat helder skyn in die donker nag wat oor die aarde uitgesprei lê. Die waarheid is Ek self - en wie dus in die waarheid leef, dié is ook innig met My verbonde.

Sodra u mense nou nie volgens die waarheid onderrig word nie, ontbreek dit ook by u aan lig vir u aardse lewensweg. U is weliswaar op pad, maar waarheen lei hierdie weg sonder waarheid? Dit kan slegs na die diepte voer - terwyl, as u in die weg van die waarheid opgaan, sy u onherroeplik omhoog sal lei. Want die weg word helder verlig en bring u tot u doel, tot My, Ek wat die Ewige Waarheid Self is. En Ek is waarlik altyd bereid om u in die waarheid binne te lei, soos wat Ek dit beloof het, toe Ek op aarde geleef het. Aan elke mens, wat slegs in sy hart verlang om My te hoor en deur My vertroud gemaak te wil word met die waarheid, wil Ek My openbaar in My Liefde, Wysheid en Mag.  

Dit is die vernaamste bede wat u tot My kan opstuur, want dit bewys aan My u ernstige wil om tot My terug te keer. Dit bewys ook aan My dat u My self erken as u God en Vader, en dit is `n geestelike bede, wat sekerlik verhoring sal vind.

Want sodra Ek u die suiwer waarheid kan laat toekom, leer u My in My Wese ken en ook lief te hê. En na u liefde verlang Ek, Ek verlang vurig na u liefde, wat egter eers dan diep en rein sal wees, wanneer u deur die stuur van die suiwer waarheid alles sal weet oor u ontstaan en u vroeëre houding teenoor My en oor die doel (van u lewe) wat u weer met My verenig het.

Die liefde word dan in u ontsteek en u sal My steeds inniger nader. En u sal ook dieper binnegelei kan word in kennis wat u bomatig salig sal maak. U sal dan My heilsplan van die ewigheid ken, en die liefde van die Vader vir Sy kinders en ook die groot werk van die terugvoering, waartoe elke afsonderlike mens My ook sy diens kan aanbied. U sal My leer liefhê en hierdie liefde sal u salig maak, want dit voer tot die uiteindelike vereniging met My - tot `n ewige lewe.

Slegs die waarheid lei egter na dié doel en dit moet u mense nastrewe. U moet uself innig aan My oorgee en u deur My self laat onderrig - en u sal dan ook onderrig word deur My, u God en Vader, wat alles weet en u daarom oor alles kan en wil onderrig - omdat Hy u bemin.

AMEN

Hoe lank het die Leer van Christus suiwer gebly? 

B.D. 8890 - 5 Desember 1964

Ek neig My self tot u wat deur My aangespreek wil word, wat vrae by uself oordink wat net Ek vir u kan beantwoord. Die vraag is al dikwels na vore gebring hoe lank die leer van Christus suiwer gebly het, en deur watter oorsake dit verontreinig is? En Ek het u steeds so ingelig, dat dit suiwer gebly het, solank as wat `n direkte inwerking op die gees van My kant moontlik was. Dit moes dus begryplikerwys verander het toe mense met `n onverligte gees die leiding oorgeneem het. Mense, wat nie regstreeks deur My onderrig kon word, in wie My Gees nie kon werk nie.

Die eerste dissipels en ook hulle opvolgers was innig met My verbonde, hulle was dus nog onder die indruk van My kruisdood. Want, al het daar ook `n langer tyd daarna verloop, My kruisdood was so `n geweldige gebeurtenis waarvan die eerste dissipels getuig het, dat hulle daardeur ook baie aanhangers gevind het wat die goddelike liefdesleer aangeneem het en hulle ingespan het om net so in die liefde te leef. Hulle het daardeur ook die geloof in die goddelike Verlosser aangeneem en het daarmee die opwekking van hulle gees bereik.  

En so lank het My leer ook suiwer gebly, so lank was hulle geloof lewend en kon My eerste dissipels ook steeds weer apostels oplei en hulle met die opdrag die wêreld instuur – om die evangelie van die liefde te verkondig. En elkeen van hierdie afgesante het onder My direkte invloed gestaan. Hy het steeds maar net deurgegee wat hy deur die stem van die Gees in homself gehoor het, wat hy moes sê - omdat hy met die Gees van God vervul was. 

Die verwatering van My leer het ook nie skielik gebeur nie, die een het uit die ander voortgekom toe die een of ander nie geskik was vir die amp nie, maar homself daartoe verhef het, of deur diegene wat daarvoor gekies was - wat net so onverlig van gees was. Want mettertyd het daar uit die aanvanklike gemeentes groter afdelings ontstaan, wat steeds weer ondergeskik was aan `n magtige persoon, wat homself dikwels self daartoe aangestel het, omdat hy oor kennis beskik het wat by die ander broers ontbreek het, maar wat geen aanspraak kon maak op `n geestelike kennis nie.

En so was `n gebou opgerig wat aanvanklik nog deur goeie mense gelei was, maar steeds meer wêreldse vorme aangeneem het, omdat hierdie mense hulle opdrag wel in die verbreiding van die evangelie gesien het, maar wat ook wêreldse doeleindes nagestreef het. Hulle het nie meer die “kentekens van My kerk” besit nie, naamlik die innerlike verligting deur die Gees, sodat hulle ten slotte nog maar net die dooie letter in ag geneem het - maar nie meer op `n lewende geloof kon bou nie.

Die kerk wat Ek self op aarde gestig het, het nie verander nie. Dit bestaan ook vandag nog uit die wat `n lewende geloof in My het en in wie My Gees kan werk. Van hulle kan Ek sodoende hulle gedagtes rig, juis omdat hulle `n lewende band met My het. En hierdie kerk het hulle deur al die tye heen staande gehou. Dit het te midde van groot organisasies bly bestaan, omdat dit lede van alle belydenisse omvat het wat lewend in hulle denke, wil en handeling was.

Dus kan daar nie `n bepaalde tydsbestek opgegee word, hoe lank dit suiwer gebly het nie. En Ek sê steeds weer vir u dat Ek beskou alleen die mense behorend tot My kerk, die wat hulle wetend met My verbind en in voortdurende gemeenskap met My lewe, wat in My glo en met wie Ek dus ook kan spreek deur die gees. En oral en in alle belydenisse was daar mense met wie Ek in `n innige gemeenskap gestaan het, oral kon Ek My openbaar en hulle binne neem in diep kennis in. Maar of hulle erken was as ware opnamehouers (oop harte) vir goddelike openbaringe, dit bepaal die geestestoestand van die mense self - wat hulle in die eerste plek as staande gewaan het (in die waarheid), maar al baie ver van die waarheid verwyderd was.

Die getal van My ware dissipels het ook nou weer bedenklik klein geword. Maar ook nou nog stuur Ek hulle uit om aan die volkere die evangelie te verkondig, die evangelie van die liefde, omdat deur liefde alleen die mense aan My kan bewys dat hulle tot My “kerk” behoort - omdat My Gees ook dan in die mens kan werk wat die sekerste teken is van lidmaatskap van My kerk.

Slegs hulle wat in die liefde leef, maar dan ook net hulle, sal die Hemelryk verwerf. Slegs aan hulle kan Ek die waarheid laat toekom en slegs vir hulle inwy in My plan van die ewigheid.

Want dit gaan oor baie gewigtiger sake as net oor die inagneming van kerklike gebruike en handelinge, wat die menslike siel geen enkele vooruitgang oplewer nie. Dit gaan oor die lewe van die siel, wat sy slegs met die deurwerking van liefde en `n lewende geloof kan bereik. En net dit het Ek aan My eerste apostels opgedra om aan hulle medemens te verkondig, en Ek het elkeen in My kerk opgeneem wat hulle aan hierdie gebooie gehou het. En ook tot vandag toe nog geld dieselfde gebod: “Jy moet God liefhê bo alles en u naaste soos uself’

AMEN

Hoe kon dwaalleringe ontstaan? 

B.D. 4842 - 18 Februarie 1950

My dissipels was deur My Gees verlig en daarom het hulle in waarheid onderrig. En wanneer hulle mense vir My en My Ryk gewerf het, kon hulle nie anders spreek as wat Ek hulle in die mond gelê was nie, wat My Gees hulle dus geopenbaar het. En hulle het dus dieselfde geleer wat Ek self op aarde tot die mense gepredik het. Hulle het hulle in My Naam onderrig, hulle het in My plek gespreek en sodoende het hulle die suiwer evangelie verkondig aan die mense soos wat dit My wil was.    

En steeds sal diegene wat eweneens deur My Gees verlig is, ook hulle ware opvolgers wees, want slegs hulle sal die waarheid spreek, slegs hulle sal My ware verteenwoordigers op aarde wees.

Wie egter nie deur My Gees verlig is nie en tog preek, sal ook nie die suiwer waarheid uitdra nie. Want `n mens in wie My Gees nie werksaam is nie, sal die waarheid verdraai, hy sal aan My woord, wat Ek eens gespreek het, `n verkeerde uitleg gee. Hy sal dwaling verkondig, ofskoon hy dit deur studie en kennis sy eie gemaak het, en nou dink om bekwaam te wees om sy medemens as leraar te kan onderrig. 

Die eenvoudigste verklaring egter hieroor is: Waar My Gees nie kan werk nie, daar is die gees van My teenstander werksaam, en dit natuurlik op `n wyse wat in stryd is met die waarheid. En daaruit volg hoe maklik dit moontlik was dat My suiwer leer verdraai kon word en nou in die vorm van `n karikatuur vir die mense aangebied word. 

Om My gesproke woord geestelik te begryp, soos Ek wat dit wil dat dit begryp moet word, vereis `n werksame sy van die gees in die mens. Dit stel `n verligte denke voorop en dit weer `n lewenswandel geheel na My wil. Hierdie lewenswandel bestaan egter nie in die vervulling van kerklik opgelegde gebooie nie, maar enkel en alleen in die vervulling van My gebooie, die gebooie om God en die naaste te bemin.

`n Lewe in liefde maak die mens geskik as opnamehouer van My Gees, en net so `n mens is bekwaam om sy medemens te onderrig. Net hy het die insig van die geestelike betekenis van elke woord van My, en die insig is onvoorwaardelik nodig om die growwe dwaling, wat die mense uit My woord gemaak het, te herken.

Hierdie kennis wat dus deur My Gees aan `n mens gegee word wat My wil dien, gee die bevoegdheid om te onderrig en dan geskied elke onderrig ook weer met bystand van My Gees. Wie vir My werk, sal niks uitspreek as dit wat volgens My Wil is nie, want Ek wil dat die waarheid aan die mense gegee word.   

Daarom oorheers die gees van onwaarheid egter die mense, omdat My Gees, wat die waarheid oorbring haarself nie meer kan uiter aan hulle wat van mening is om die opvolgers van My dissipels te wees nie; die wat dus die leeramp uitoefen en tog self nie met die Gewer van die waarheid in verbinding staan nie. Hulle lê wel My woord uit, maar die geestelike sin daarvan is vir hulle heeltemal onbekend. Hulle leer wat die vadere hulle geleer het. Sonder om na te dink neem hulle hierdie lering aan en onbekommerd gee hulle dit ook verder, sonder om daaraan te dink dat hulle ook eendag vir elke woord verantwoording moet gee.

Hulle is dus self geestelik blind, blinde leiers van hulle medemens. In plaas van om hulle tot die waarheid te bring, lei hulle die mense steeds verder van die waarheid af weg. Hulle stel `n leer as die “leer van Christus” voor, wat Ek nooit as te nimmer op aarde verkondig het nie. En dit, alleen omdat hulle alles letterlik opneem, en die ware sin nie begryp nie - omdat My Gees hulle nie kan verlig nie. Hulle soek nie die waarheid nie, omdat hulle dink dat hulle Haar alreeds besit. Sodoende soek hulle My nie, en Ek kan hulle daarom nie in aanraking bring met die waarheid nie. Want as hulle My gesoek het, sou hulle ook in die liefde gelewe het en My ook herken het, want Ek openbaar My aan elkeen wat in My glo en My gebooie onderhou.

Wie My volgeling wil wees, moet My navolg soos My apostels. Hy moet lewe in onbaatsugtige naasteliefde, omdat sy gees in hom sal ontwaak, omdat hy deur die liefde die verbinding met My aangaan en hy dan deur My self onderrig kan word soos daar geskrywe staan: “U moet almal deur My onderrig wees”. My Gees sal u in die waarheid inneem en eers dan kan u My ook op aarde verteenwoordig. 

AMEN

Misvormde Leer - Gebooie van die Liefde 

B.D. 5982 - 22 Junie 1954 

U word nou onderrig in die ware evangelie en u leer daardeur insien, hoe verskillend My suiwer evangelie is van dit wat nou as My woord op aarde verkondig word. U leer om in te sien dat My woord `n verandering ondergaan het in sover, dat dit anders uitgelê word en dat daarom ook `n ander gestalte daaraan gegee is. Dat slegs dit wat belangrik is, te min geag word, daarenteen word die onbelangrike benadruk en daardeur word nie veel geestelike suksesse behaal nie.

Ek het aan die mense op aarde die enigste begaanbare weg getoon, deurdat Ek onderrig het en My leer Self gestalte gegee het, deurdat Ek die weg gegaan het wat alle mense moet gaan om tot My te kom. Dit is die “weg van die liefde”. Alleen deur om op dié weg te gaan, word die mens verseker van die Hemelryk, dit wil sê, om opgeneem te word na sy liggaamlike dood in die ligsfere waar die siel gelukkig is in My nabyheid.

My leer het egter ontaard. Dit is maar net nog verborge te vind in `n stelsel van menslike toevoegings, verkeerde uitleg en die nakoming van onbelangrike gebooie - wat nooit as te nimmer deur My aan die mense gegee was nie. Wat egter `n groot gevaar is, is dat die enigste belangrikste gebod van die liefde oor die hoof gesien word - en sodoende onvervuld bly.

Watter nut het dit vir u mense as u uself kasty, as u pligmatige handelinge verrig of My met die mond bely, as u die gebod van die liefde nie as die eerste en vernaamste erken en dit volg nie? U dink om My te eer deur tallose seremonies, maar u kan My tog maar net eer as u doen wat Ek van u verlang. En Ek verlang liefde tot My en tot u naaste van u. 

Solank u by ernstige selfkritiek, nog `n tekort aan liefde by uself ontdek, is u nog nie op die goeie weg nie, al buig u daagliks en elke uur u knie, en slaan uself op die bors. Dit is `n menslike behoefte en het slegs waarde vir mense wat u van u vroomheid sou wil oortuig. Maar hoe ver is u nog van die ware vroomheid af, solank u u medemens nie met die liefde omvou nie, wat ook u liefde tot My bewys. Solank u nie kan sien dat die mense naas u in uiterste nood en benarde omstandighede lewe, solank u nie in die eerste plek hierdie nood probeer verlig nie, alvorens u genoegdoening skep in uiterlike gebare – veral as u die wêreld aanhang deur wêreldlike praal – deur alles waarvoor u die naam bedink: Ter ere van God
Op so `n wyse wil Ek nie geëer word nie, solank daar nog nood ten hemele skreeu tot My, wat u mense goed sou kan verlig as u My gebooie van liefde in u hart wil skryf.

Solank Ek op aarde geleef het, behels My sorg die noodlydendes, armes, siekes en bedroefdes. U, wat uself uitgee as My “navolgers” op aarde, wat doen u vir hierdie noodlydendes, armes, siekes en bedroefdes? Solank u kan help en tog u hulp nie gee nie, is u ook geen ware navolger van My nie - ook al sou u uself die naam toe-eien.

Ek beoordeel slegs die vervulling van My gebooie van die liefde; omdat al die ander; `n diep geloof, die insien van die waarheid, die verbinding met My en ten slotte die ewige waarheid, slegs uit die liefde voortkom en nooit sonder die liefde verkry kan word nie - waaruit al blyk waarom die groot geestelike nood op aarde bestaan, waarom die mense ongelowig is en in die dwaling voortgaan.

My suiwer leer is die leer van die liefde, wat Ek op aarde verkondig het. Sodra hierdie leer verkondig en ook in die praktyk beoefen word, leef u mense in die waarheid en het u in die weg van die navolging van Jesus opgegaan. Laat u egter hierdie gebooie buite beskouing, dan sal u tog geen sukses koop vir u siel nie - ook al oortref u uself in uiterlike dade. U sal dan in dwaling vertoef en ook daarmee die geestelike Ryk ingaan, want Ek beoordeel slegs die graad van liefde wat u siel bereik het, by die uur van die dood.

AMEN
Die Kerk van Christus in haar begin 

B.D.8375 - 8 Januarie 1963

My dissipels het die evangelie van die liefde van My self aangeneem, toe Ek op aarde geleef het. Hulle kon dit dus ook suiwer en onvervals in die wêreld uitdra, toe My verlossingswerk volbring was, en Ek weer in My Ryk van lig en saligheid was. En van die kant van hierdie dissipels, het My leer ook suiwer gebly, en die mense het oor My verneem dat Ek hulle Verlosser was van sonde en dood. Hulle was deur My apostels onderrig, dat hulle die weg tot die kruis moes gaan en `n lewe in liefde lei, om die doel van hulle aardse lewe te vervul en om My Ryk na hulle dood te kan binnegaan. My dissipels was dus deur My met die waarheid vertroud gemaak, en hulle het ook dieselfde waarheid verder deurgegee - omdat My Gees in hulle kon werk. 

Aanvanklik het die mense nou ook My suiwer evangelie aangeneem en was ywerig om eweneens `n lewe in liefde te lei. En daardeur het ook hulle die gees in hulle tot lewe gewek en Ek self kon toe in hulle werk.

So was My leer ook vir `n bepaalde tyd suiwer gehou. My dissipels het die leeramp deurgegee, aangesien hulle die geestelike toestand gesien het van hulle wat hulle as hulle opvolgers aangewys het. 

Maar dit het nie meer lank geduur nie, of die mense het hulle ook self so `n leeramp toegeëien. Gedeeltelik uit `n sekere eieliefde, gedeeltelik uit `n te groot ywer om My wil te vervul, sonder om egter die innerlike roeping daartoe af te wag.

En so gebeur dit dat die leeramp toe willekeurig toegeken was. Dat die innerlike begaafdheid en die geestestoestand van `n mens nie meer maatgewend was nie, maar uiterlike omstandighede tesame het `n rol speel, en het nou ook die suiwer waarheid steeds meer in gevaar gestel, wat egter nie ingesien was nie - juis vanweë die onontwaakte gees van die leerkragte wat hulle self benoem het. 

Maar die mense aan wie die evangelie verkondig moes geword het, was die reg ontsê om hulle eie oordeel te vorm en hulle vertwyfeling uit te spreek oor die onvoorwaardelike waarheid van dit wat hulle geleer was. Diegene wat hulle as geestelike leiers beskou het, was van hulle missie en haar waarde oortuig en het geen teenspraak verdra nie. 

En aan diegene wat onderrig was, was dit as plig opgelê om alles onbeproef as waarheid te aanvaar wat hulle aangebied was. Die Waarheid kon dus net solank suiwer behoue gebly het, solank as wat Haar behoeders self `n ontwaakte gees gehad het.

Maar spoedig was die aantal van hulle wat in “amp en waardigheid” aangestel was, sonder om deur My Gees verlig te wees, oorwegend groter. En alle teenwerpings van `n geestelik gewekte mens was verwerp. Die mag van hulle wat onverlig was, het onophoudelik gestyg, die suiwer waarheid was vermeng met dwaling, met opvattings wat die resultaat was van menslike denke en wat deur hulle as “goddelike waarheid” voorgestaan was.

En of daar nou ook steeds weer geestelik ontwaakte mense gepoog het om die dwaling te verwyder - My teenstander het daarin geslaag om dit te handhaaf, want die mag van sy aanhangers was reeds te groot en die suiwer waarheid was nie meer as sodanig herken nie. 

En so kan u vir uself indink, dat, met die verloop van tyd, iets anders as die ‘kerk van Christus’ ontwikkel het, wat deur My op aarde gegrondves was. 

Alleen so is dit te verklaar dat een organisasie die mag bekom het, dat daar binne-in hierdie organisasies steeds weer skeurings ontstaan het, terwyl Ek die kerk wat deur My gegrondves was, steeds net as `n geestelike gebou beskou wil hê, wat alle mense omvou wat in die waarheid lewe, as gevolg van `n lewe in liefde - wat blyke gee van `n lewende geloof en `n ontwaakte gees.

En hierdie innerlike kerk het ook tot in hierdie tyd bly bestaan, want My Gees kon steeds weer uitgestort word oor mense wat hulle bes gedoen het om in liefde te lewe en My wil te vervul. En so kon die suiwer waarheid wat alle dwaling onthul, steeds weer aan hulle geopenbaar word. En elke mens wat ernstig na die waarheid verlang, sal ook duidelikheid gegee word; hoe dit gebeur het dat die mensdom in `n verwarde denke kon geraak het, en ook nie bereid was om hulle daarvan vry te maak nie.  

Dog vir elkeen sal dit nou begryplik wees dat die massas nooit vir die waarheid ontvanklik sal wees nie, maar egter bereidwillig met die dwaling instem. Daarom moet elkeen afsonderlik hulle probeer losmaak van verkeerde opvattings, sodra hy die barmhartigheid ontvang het, wat hom vanuit My as suiwer waarheid aangebied word. Want as hy maar ernstig daarna verlang, sal hy ook die waarheid van dwaling kan onderskei, en hy sal dan ook behoort tot die kerk wat Ek self op aarde gestig het.

AMEN
Skeuring in die godsdiens. Beproewing is noodsaaklik 

B.D. 3159 - 15 Junie 1944 

Min mense besef die waarde van die goddelike openbaringe en daarom word dit wat aan hulle oorgebring word, selde deur hulle aangeneem. Talryke moontlikhede bly so onbenut en dit het `n geringer insig tot gevolg, wat dikwels selfs `n stilstand beteken - terwyl daar vooruitgang bestem sou kon word. Die geestelike blindheid van die mense sou opgehef kon word, wat die duistere toestand in lig kon verander, en tog verkies hulle die nag en verafsku die lig. Hulle het geen weerstand teen die wêreld nie, wat lig aan hulle skenk en alles wat daaraan toevertrou word, liefdevol bedink.

Die is `n gebrek aan geloof dat hulle meen dat God Hom nie oor die mense erbarm nie, en dat Hy hulle nie helpend wil bystaan as hulle in nood verkeer nie. Hierdie nood is egter wesenlik en bestaan hierin - dat tallose dwalinge die mense verhinder om God op die korrekte wyse te sien, Hom lief te hê en Hom deur dienende naasteliefde van hierdie liefde te verseker. Hierdie nood bestaan in `n dooie geloof wat sal faal as dit op die proef gestel word. Want as die mens ernstig moet beslis, sal hy alleen dan standvastig bly as hy `n rotsvaste oortuiging het dat sy kennis en sy geloof waardevoller is as wat aan hom daar teenoor gestel word.

En daarom moet die geloof met die kennis ooreenstem, dit wil sê, wat die mens glo, moet ook geloofwaardig wees, dus wysheid openbaar, as die mens ernstig daaroor nadink.

Daar word van God niks geloofwaardig gevra wat die mens by ernstige nadenke nie sou kan aanneem nie. En daarom moet dit wat onaanneembaar lyk en waaraan, by ernstige ondersoek, die wysheid blyk te ontbreek en mensewerk wees; wanneer as aanvulling, nog bygevoeg word by wat God gevra het om te glo. 

Die geloofwaardigheid van `n leer is daaraan te sien dat ook die liefde hieruit straal, die liefde van God tot die deur Hom geskapenes, wat die liefde en die wysheid dus tot `n goddelike Wese laat besluit, wat besorg is oor sy skepsele. 

En so kan iedere geloofsleer ten opsigte daarvan beproef word. En dit moet daarby in aanmerking geneem word dat in die eerste plek alle onderrig tot so `n ondersoek verplig moet word, omdat hy slegs dit moet onderrig - wat hyself as waarheid ingesien het. Dit is egter `n voorwaarde wat meestal buite beskouing gelaat word en daarom reeds die verspreiding van dwaling buitengewoon begunstig.  

Elke leraar moet heeltemal oortuig wees van wat hy onderrig. En `n oortuiging is slegs deur `n ernstige ondersoek te verkry. Dan kan die leraar egter, sonder beswaar, die waarheid wat deur hom ingesien is, na sy medemens, wat vir so `n ondersoek minder bekwaam is, oordra, maar by die korrekte oordrag moet hulle dit wat aangebied word, reeds as geloofwaardig insien, omdat dit die liefde en die wysheid van God aan hulle sal bevestig.

Wie ernstig wil ondersoek doen, sal nie aan denkvermoë kortkom nie, as die wil tot die waarheid aanwesig is. Die voorwaarde is dat die ondersoekende mens ook in die liefde leef, anders kan hy nooit `n voorvegter van die waarheid wees nie - maar sal dan `n verklaarder van die leuen en die dwaling wees, omdat hy hom, deur sy liefdeloosheid, oorgelewer het aan hom wat teen God stry.

En dit is nou begryplik dat en waarom `n leer wat oorspronklik suiwer en onvervals vir die mense aangebied was, velerlei veranderinge ondergaan het en waarom dit nie moontlik was dat oorleweringe onvervals behoue gebly het nie. Want die ernstige ondersoek na betroubaarheid en waaragtigheid, was ontwyk deur die eis; om sonder om te twyfel, alles te glo wat die mense geleer was.

Die suiwer waarheid kan elke toetsing deurstaan en derhalwe sal sy dus onveranderd bly. Maar met verloop van tyd het daar skeurings ontstaan. Die verskillende geestestrominge en hulle afsonderlike leerstellings het altyd geleentheid gebied om hulle teen mekaar af te weeg. En as hulle maar steeds net met die goddelike wysheid en liefde gekonfronteer was, dan sou elke ernstige ondersoeker ingesien het watter leerstellings mensewerk was, en dus as dwaling gebrandmerk moes word.  

Daarom het die mens die grootste skuld, waarvoor hulle ook verantwoording sal moet doen – die wat in staat was tot ondersoek, maar wat dit agterweë gelaat het, en die opvattings, sonder `n verantwoordelikheidsgevoel op hulle medemens oorgedra het, wat hulle by `n ernstige ondersoek sou moes afgewys het. Daardeur het dit gebeur dat dwaling en leuen hulleself uitgebrei het. 

Maar steeds weer was daar mense, wat uit hulleself hierdie ondersoeke op hulle geneem het, en nou as hervormers die langbestaande geloofsleringe probeer omverwerp het. En weer was die rypheidsgraad van hierdie mense maatgewend in hoeverre hulle in die waarheid kon deurdring en dit ook kon deurgee.

Steeds weer was die mense derhalwe `n geleentheid gebied om standpunt in te neem teenoor die geloofsleer. Want deur die strydvrae van die verskillende geestesrigtings – deur die skeurings binne die “kerk”- was hulle opmerksaam gemaak op die verskeidenheid van leringe, waarvoor geloof ewenwel steeds vereis was.  

Nou moes die verstand en die hart aan die werk gegaan het wanneer daar `n ondersoek uitgevoer sou word, en daartoe was die wil van die mens nodig en die verlange na insig in die waarheid. Elke aanhanger van `n leer kom op vir sy leer, en tog kan verskillende leringe nooit aanspraak maak op geloofwaardigheid nie, omdat daar maar één waarheid is. En om hierdie waarheid hulle eie te maak, moet die strewe van elke mens gewees het. 

Daarom is dit ook onvoorwaardelik nodig om self `n standpunt in te neem ten opsigte van elke oorgebringde geloofsleer, aangesien dit andersins nooit geestelik die mens se eiendom kan word nie, al word dit hom voorgesê. Want hierdie woorde is dan geen diepste oortuiging nie, want vir `n oortuiging is verstandelik deurdinkte logika onvoorwaardelik nodig en die denke word alleen korrek gelei onder die aanroep van God se Gees.

Word `n mens egter die suiwer waarheid aangebied, dan sal hy baie makliker tot `n innerlike oortuiging kom as hy daaroor nadink, terwyl dit meer insette en `n verlange na die waarheid vra, om dwaalleringe ook as dwaling te herken. 

Daarom dra diegene wat onderrig, `n groot verantwoordelikheid, sodra hy deur eie louheid of versuim, `n ondersoek agterweë laat en nou opvattings versprei, waarvan hy self nie heeltemal oortuig is van nie.

Sodra hy homself as leraar aangebied het, mag hy slegs dit onderrig wat vir hom na ernstige ondersoek aanneembaar lyk. Anders maak hy hom skuldig teenoor hulle wat gelowig van hom die waarheid ontvang, en wat hy deur dwaalleringe tot `n verkeerde denkrigting bring.

Hy het `n plig ook om die mense tot die ondersoek van die aangebode aan te spoor, totdat hulle self tot die oortuiging kom, dus tot `n lewende geloof deurdring word om die dwaling van die waarheid te kan onderskei.

17 Junie 1944. 

Ook die kennis wat die mens suiwer verstandelik verwerf het, sonder om God aan te roep om verligting van die gees, toon baie tekortkominge en kan daarom nie as “samehangend” gekenmerk word nie. Om die rede kan daar nog onderwerpe wees wat onduidelik is en juis dit het aanleiding gegee tot twyfel, omdat die kennis deur uiteenlopende aanhangers ook weer verskillend uitgelê was. Hieruit blyk dus vanself dat die verskillende resultate ook teenmekaar opgeweeg moet word deur hom, wat maar net die waarheid nastreef.Menslike kennis is nooit onaantasbaar nie. En dat die strydvraag altyd net om menslike kennis - om menslike uitlegte gaan, blyk daaruit dat daaroor getwis word. Want die suiwer waarheid, waarvan God Self die Grondlegger is, stem altyd ooreen en sal nie verskillende resultate toon nie. Die suiwer deur God gegewe waarheid word deur `n mens, wat nog van `n goeie wil is, wat nog na die waarheid verlang, reeds verwronge ontvang, omdat sy gedagtes deur slegte kragte beïnvloed word wat hom verwar en vir hom die aangebode onbegryplik maak. Terwyl omgekeerd die mens wat ernstig op soek is na die waarheid, ook verwronge kennis in twyfel trek.

Dit gee hom nie die volledige sekerheid van die waarheid nie en hy onderwerp haar daarom aan `n ondersoek, veronderstel dat vir die ondersoek nie vir hom verbode is nie en daar `n onvoorwaardelike aanname geëis word, wat egter altyd onherroeplik `n werk van Satan is. By die strewe na waarheid behoort die mens dan ook `n standpunt in te neem teenoor dit wat hom as waarheid aangebied word.

Die mens mag hom ook nie rig na wat ander as die waarheid beskou nie, maar moet self vir hulle `n oordeel daaroor vorm. In die besonder as dit van hom gevra word, of as hy homself aanbied om kennis te versprei en die medemens te onderrig.

God sal aan die ootmoedige en om Sy barmhartigheid biddende mens, nooit Sy bystand weier nie. Ook as die wêreld hooggeagte of met `n hoë posisie beklede geleerde, geestelik of wêreldlik werksaam, hulle in diepste ootmoed voor God buig, as die Enigste Gewer van die waarheid en daar dus aan die eerste vereiste om die waarheid te ontvang voldoen is; moet betwyfel word sodra sy onderrig geen volledige duidelikheid gee, of in teenspraak met mekaar is.

Solank daar skeurings en verskillende uitlegte is, is die dwaling ook aanwesig, omdat daar maar een waarheid is. En om hierdie een waarheid te deurgrond, is die mens dus genoodsaak om homself met die Ewige Godheid in verbinding te stel, Hom om verligting van gees te bid en deur `n lewenswandel wat aan God welgevallig is, en wat hom waardig maak, te leef, en deur regstreeks deur Hom onderrig te word.

Maar God weet in watter vorm en op watter wyse Hy die om waarheid worstelende en biddende mens onderrig. Maar steeds sal die eindresultaat die suiwer waarheid wees, omdat God dit wil dat Sy skepsele hulle in die waarheid bevind en Hy hulle hierdie waarheid ook laat toekom - elkeen volgens Sy wil.

AMEN 

Kan die Christelike kerkgenootskappe één word? 

B.D. 8687 - 28 November 1963

Solank die mense nie kan besluit om die Christelike leer te suiwer van alle menslike bysake nie, solank elke kerkgenootskap, wat die ernstige wil het om heeltemal in die waarheid te wandel en elke dwaling uit die weg te ruim, solank sal die eenwording van die kerke ook nie tot stand kom nie. Want slegs in die suiwer waarheid kan die verskillende belydenisse (geloofsleringe) mekaar ontmoet - en dan sal hulle één wees. 

Maar tog is geen enkele rigting bereid om iets van haar leerstellings prys te gee nie. Meestal volhard hulle juis in die valse leerstellings. En solank hulle maar net hulle verstand laat spreek, is hulle vanuit hulself nie in staat om onderskeid te maak nie. En die opvallende is, dat daar geen geestesrigting is wat die werk van die Gees erken, wat die werk van God in die mens bely en wat alleen op hierdie wyse die verworwe kennis erken nie. Die kennis wat uit die verstand voortkom, het alleen vir hulle waarde en hulle kan hulle nou nie meer daarvan losmaak nie. 

Dus is die kenmerk van die kerk wat Ek self op aarde gestig het, slegs selde te vind as bewys van die geloofwaardigheid en die waarheid van dit wat steeds verkondig word. Juis dit wat die waarheid verseker, ontbreek by die kerklike organisasies, want anders sou hulle altyd te vinde gewees het vir dieselfde waarheid en alle onenigheid sou dus uitgeskakel gewees het.

En so moet daar, tot die mens se grootste leedwese, vasgestel word dat die suiwer waarheid nêrens meer te vinde is waar mense hoop om geestelike kennis in ontvangs te neem nie. Dit moet gesê word dat daar oral nog maar net `n dun draadjie deurloop, wanneer die gebooie van die liefde tot God en die naaste aangeleer word, dat hierdie swak glimpsie van die stukkie onderrig egter ruimskoots voldoende sou kan wees om tog die waarheid vir die mens toeganklik te maak - omdat die nakoming van hierdie gebooie van die liefde ook die inwerking van God in die mens verseker, en dan word die mens van binne af onderrig en is hy dan sekerlik goed in staat om te onderskei wat waarheid en wat dwaling is.

Maar tog het die suiwer leer van die liefde bly bestaan as goddelike leer, en daardeur het nog elke mens die moontlikheid om in die waarheid te lewe as hy hierdie leer maar opvolg. Dan sal hy ook weet dat al die ander mensewerk is en slegs tot verkeerde veronderstellings lei, dat dit maar net `n aardse uiterlike vorm is van dit wat geestelik van die kant van God van die mens verlang word.

Die mense is egter nie van plan om `n algehele suiwering van die bouwerk uit te voer nie, wat hulle vir hulself in `n toestand van geestelike blindheid opgerig het. Geen geestesrigting laat sy leerstellings en voorskrifte los nie - en so bly elke geloofsgemeenskap `n suiwer wêreldlike organisasie, solank hulle uiterlike gebruike en gewoontes voorstaan, wat alleen as sinnebeelde beskou kan word waaraan die korrekte verklaring egter ontbreek.

En tog is hulle almal heeltemal oortuig van hulle eie geestesrigting. En juis dit is die onheil, want hulle beken daardeur hulle liefdelose gesindheid wat hulle verhinder om die waarheid in te sien, asook hulle onverskilligheid en onverantwoordelikheid teenoor die siele van hulle gelowiges. Want elke mens wat in die liefde leef, sal die waarheid so hoog aanslaan, dat hy hulle ook ernstig daarvan sou wil oortuig of hy in die waarheid wandel. En reeds `n ernstige vraag na, en gebed om die waarheid, sal vir hom die lig van die insig oplewer.

Daar word egter twyfel aan die waarheid in die kringe aangetref, wat hulself as leiers van die mense toegevoeg het, wat self `n leraarsamp aanvaar het en uitoefen! Waar is eintlik nog die ernstige verlange na die waarheid aan te tref? Waarom stel byna geen mens meer die belangrikste vraag; wat is waarheid, en is ek self in die besit van die waarheid nie? 

Iedereen verdedig met `n sekere onversetlikheid dit, wat hyself aangeneem het, en hy neem geen eie standpunt in daaroor nie. Hy glo egter om “vroom” te wees as hy alles sonder teenspraak aanneem wat aan hom deur mense oorgedra word. Elke eie verantwoordelikheid skud hy van hom af. Hy laat nóg sy eie verstand, nóg sy hart aktief word - om die waaragtigheid te beproef van dit, waarvoor hy weer moet instaan. 

Hy sondig selfs teen die Gees. Want dit is in hom en hy moet alleen gewek word deur die liefde om hom dan ook te kan uiter - omdat dit helder en duidelik in hom word, sodat hy eg wys kan word, omdat hy die lig van My self mag aanneem - wat aan hom die suiwerste insig skenk. Waarom bevind so min mense hulle egter in hierdie klaarblyklike skyn van insig? Waarom verdedig die meeste mense geestelike goedere wat so ongeloofwaardig is wanneer dit aan `n ernstige toets onderwerp word?

Waarom neem die mense genoegdoening met leerstellings wat waarlik nie van My uitgegaan het nie, en waarom neem hulle nie die kostelike geestelike gegewe uit My hand aan nie, wat elkeen kan vra en ontvang waar dit ernstig om die besit van die suiwer waarheid gaan - en wat sy lewe in liefde na My, hom ook direk met My in verbinding kan stel, om regstreeks deur My onderrig te word? 

Dit is omdat by u mense, al die kennis oor die “werk van My Gees in die mens” ontbreek. En dit alleen bewys al dat u nie juis onderrig ontvang het nie. Dat ook in hulle onderrig die kennis ontbreek en hulle derhalwe in hulle amp van leraar nie deur My aangestel is nie. Want wie Ek opdrag gee om `n leraar vir die mense te wees, voorsien Ek ook van die korrekte lering. Dit ontbreek julle wat julle egter bevoeg voel om aan die hoof te staan van `n geestelike rigting of belydenislering, en as “leier” aangesien te word.

U is nie deur My aangestel nie en u sal nooit u medemens vertroud kan maak met die waarheid nie, omdat u Haar self nie besit nie, en u ook niks doen om Haar in u besit te kry nie.

En daarom, slaan ag op wat Ek vir u sê: Slegs waar die werk van My Gees in `n mens sigbaar is, alleen daar is die ware kerk, wat Ek self op aarde gestig het - en dit is nie aan die buitekant te herken nie. Maar dit omvat lede uit al die verskillende kerklike gemeenskappe, en uit verskillende geestesrigtings. Want hulle het `n lewende geloof wat hulle deur `n lewe in liefde verkry het.

Hulle weet ook dat My kerk hom nie na die buitekant toe aanbied nie, maar daarenteen die innigste band met My self waarborg, wat Ek dan ook die waarheid gee, naamlik `n helder insig op geestelike gebied. En dit ontbreek diegene wat nie tot hierdie kerk behoort nie, wat hulle nie kan losmaak van `n geestelike leer, wat nooit van My afkomstig kan wees nie, maar menslike toevoegings is van My teenstander self, wat altyd teen die waarheid sal ingaan - maar nooit erken sal word deur hulle wat hulle in liefde en geloof aan My toevertrou het nie.

En so sal u ook begryp dat die één word van al die Christelike geloofsgemeenskappe nooit tot stand sal kom nie, omdat elkeen by haar eie lering wil bly wat hulle tot nou toe voorgestaan het. Die stryd van al hierdie belydenisse gaan altyd net oor verkeerde geestelike opvattings, en elkeen is angsvallig daarmee besig om hierdie verkeerde menings te verdedig, omdat hulle dit nie wil opgee nie.

Dog die Waarheid alleen kan tot saligheid lei en slegs hulle wat hierdie Waarheid ernstig begeer, sal haar ook ontvang, sodra hy regstreeks die weg na My inslaan en ernstig na My daarom bid.

AMEN 

Verskillende geestesrigtings

B.D. 8686 - 27 November 1963

Dit is nou dieselfde as in die tyd van die koms van Christus op aarde. Die mense bevind hulle in dieselfde toestand van verwarde denke. Hulle verdedig dieselfde dwaalleringe, hulle glo om die enigste waarheid te besit en wandel te midde van onwaarheid. Hulle staan niksseggende geloofsrigtings voor en dit verskil almal van mekaar. Elke rigting kom neer op sy eie opvattings en elke rigting glo ook om aanspraak te kan maak op die waarheid van alles wat hulle leer.

En die aantal geestesrigtings het nog aanmerklik toegeneem, want daar is nie min wat teenoor mekaar staan nie. Velerlei menings het ook weer tot baie kerkgenootskappe gelei, wat almal trag om aanhangers te wen en fanaties volhard in die geestelike opvattings wat hulle voorstaan. Daarom is dit noodsaaklik dat die waarheid aan die mense gebring word, dat hulle eens en vir altyd kan verneem wat God van die mens verlang. Dit is nodig dat God se wil aan hulle bekendgemaak word. Dat hulle leer om te besef dat die vervulling van Sy wil die betekenis en die doel van die aardse lewe is.

Elke kerk of geloofsrigting leer egter dat hulle God se wil verkondig, en tog stem die verskillende geloofsrigtings nie met mekaar ooreen nie. In die tyd van die koms van Christus het die mense, netsoos nou, behae geskep in die verrigting van allerlei gebruike. Daar was ook fanaties godsdiens bedrywe, waaraan die lewende ontbreek het, sodat die mense geen innige kontak tot stand gebring het met hulle God en Skepper nie.

En in die teenswoordige tyd is dieselfde te sien. `n Vormgodsdiens waar met alle sedes en gebruike rekening gehou word. Waarin vir die wêreld die verbinding met God gedemonstreer word, terwyl die hart van elkeen persoonlik ver van die innige band met Hom verwyderd is.

Dit is alles skyn en bedrog, daar is geen waaragtigheid meer in die lewenswandel van die mense nie. Hulle behoort nog steeds aan die aardse wêreld. En selfs as hulle die skyn wil wek om met God verbonde te wees, dan is dit slegs `n dooie vorm wat hulle in ag neem, maar hulle siele word nie daardeur geraak nie. 

En in hierdie skyngodsdiens wil u die waarheid van God ontvang. U moet daaraan dink, dat Jesus Hom ook nie in Sy lewe opgehou het daarmee om vir die mense verkeerde geestelike waardes voor te lê nie en hulle skyngodsdiens te probeer regverdig as alleen aan God welgevallig nie. Hy het alles verdoem wat in stryd was met Sy leerstellings. 

Maar ook nou wil die mense hulle nie van menslike geestelike waardes losmaak nie. En hulle sal derhalwe steeds in dwaling verkeer, omdat hulle weier om die suiwer waarheid aan te neem wat hulle maar net van Bo af - van die Ewige Waarheid, geskenk kan word. 

Maar om so `n barmhartigheidsgeskenk aan te neem, word die vrye wil vereis. Onder dwang kan die waarheid nie aan die mens gebring word wat nie bereid is om Haar aan te neem nie. En daarom is dit moeilik om dwaalleringe uit te roei, selfs al word dit aan hulle met redes omklee en as foutief verklaar. Steeds is daar maar weinig wat oopstaan vir wat God Self die mense laat toekom, omdat hulle so `n duidelike werksaamheid van God nie wil erken nie, omdat hulle in die geheel niks weet van die feit dat God Sy Gees uitstort oor hulle nie, diegene wat hulle bereidwillig vir Hom oopstel om die suiwer waarheid van Hom te ontvang.

Voor die koms van Jesus op aarde, voor Sy kruisdood, was die uitstorting van die Gees in `n mens nie moontlik nie - en daarom het die wêreld haar in die grootste dwaling bevind. Maar na Sy kruisdood kon die waarheid deur die mense begryp word, en was dit moontlik om vir die mense volledige duidelikheid te gee wanneer hulle verkeerd dink. Hulle kon deur die Gees onderrig word en daardeur iedere dwaling uit hulle denke verwyder.

Maar die mense was nie gedwing nie. En daarom het daar steeds weer dwaling binnegesluip, wat dan met volharding as “waarheid” oorgelewer en verdedig was met sodanige hardnekkigheid, dat dit moeilik was om die mens van hulle verkeerde denkbeelde te oortuig. Én daarom sal hulle hulleself ook steeds verset om die suiwer waarheid uit God aan te neem en die dwaling te laat vaar.

Maar terwille van die waarheid moet alles tog self probeer word om hulle tot nadenke te bring. Daar moet gepoog word om hulle opvattings aan die wankel te bring. Alles moet gedoen word om die suiwer waarheid aan hulle te bring, want alleen op die weg van die waarheid kan hulle hulle laaste doel bereik. 

Solank die mense verkeerd dink, kan hulle nie in die Ryk hierna aan die saligheid deelagtig word nie, wat slegs deur `n helder lig verseker kan word.

Want alleen waarheid skenk lig, en daarom kan die waarheid alleen saligheid gee, omdat met haar weer ontelbare wesens gelukkig gemaak kan word – en dat die saligheid in die geestelike Ryk uit die sending van lig bestaan.

Daarom mag u mense nie in `n verkeerde denkbeeld verval nie. Daarom word die waarheid steeds weer aan u gebied. Daarom word daar van die kant van God alles gedoen dat u denke reg gerig kan word. Maar u self moet die wil hê om in die waarheid te wandel. Want op aarde val dit minder op dat u in die waarheid wandel as in die Ryk hierna, maar daar kan u nie sonder die waarheid salig wees nie.

Dus, as u reeds op aarde uit u duister toestand niks van die waarheid aanneem nie, sal dit egter vir u in die geestelike Ryk smarte besorg, omdat slegs lig alleen saligheid is en lig altyd slegs van die waarheid uitstraal, van God Self, wat die Oerlig van die ewigheid is.

AMEN 

Skyngodsdienste 

B.D. 8829 - 13 Julie 1964

Hoe nodig dit is om aan u duidelikheid te gee oor die misvorming van die leer wat oorspronklik van My was; volg hieruit dat die mense vir die grootste deel net ag slaan op wat van die kant van mense toegevoeg word - terwyl hulle geen aandag aan My leer skenk nie. En steeds weer moet Ek nadruk daarop lê, dat alleen die leer van die liefde die inhoud van My evangelie uitmaak. Want sodra u weet dat die hele doel van u lewe die omvorming tot liefde is, sal u ook die betekenis van My liefdesleer begryp en u losmaak van alle seremonies, wat in My Oë juis maar net seremonies is - uiterlikhede, waar generlei waarde aan gegee kan word nie. 

Hoeveel tyd verspil die mense nie met `n skyngodsdiens, wat hulle alles slegs uit gewoonte verrig en waar die totale geestelike vervlakking nie meer te verloën is nie, terwyl hulle geen aanstaltes maak om die ware liefde te beoefen nie; en dit is die enigste gebod wat Ek aan die mense geleer het toe Ek op die aarde geleef het. En dat dit so is, sien mens aan die feit dat die liefde onder die mense verkoel het.

Watter nut het so `n godsdiens nou vir u, as u maar net gebooie uit plig nakom wat Ek nie kan waardeer nie. Bowendien glo u nog om allerlei liefdelose handelinge goed te maak deur `n yweriger kerkbesoek - en die vervulling van allerhande menslik uitgedinkte handelinge.

U glo juis om te dink en te handel en gaan tog so in dwaling, omdat daar geen mens onder u te vinde is wat na die stem van die Gees luister nie. Want u staan onder vyandelike invloed wat probeer om u af te hou van u eie nadenke, waardeur u nie in die waarheid kan deurdring nie, terwyl u leiers van mense so pretensieus is, dat hulle die Gees verhinder om in hulle werksaam te wees. Want as `n mens, wat hom aan My oorgegee het, hulle sou wil onderrig, spreek hy heeltemal teen julle sisteem. En u veroordeel dan so `n mens as `n ketter, wat egter in werklikheid My dissipel is, wat geroep is om die waarheid onder die mense te bring en wat Ek as opnamehouer uitverkies het om die waarheid aan u te verkondig. 

U mense, moet u slegs tot liefde omvorm, u moet die eieliefde bestry en steeds die naasteliefde beoefen. U sal dan `n seën ondervind wat alles sal oortref en u denke sal korrek wees. U gees sal u van binne-uit onderrig en u sal u dan vanself losmaak van alle foutiewe opvattings. U sal u dan meer dikwels in die stilte terugtrek en meer seën daarvan ondervind as van `n diens, soos u dit nou verrig.

Wie egter in die liefde leef, sien ook die dwaling as mensewerk in. Tensy hy so sterk en lewendig daarin glo, dat Ek ook die “geloof” nie tot niet laat gaan nie, omdat sulke mense deur hulle geloof so diep met My verbonde is en daarvan uit alles wil doen wat hulle dink wat goed is voor My Oë. Dan beoordeel Ek hulle volgens die graad van hulle liefde en skenk hulle bliksemsnel insig by hulle afskeid van hierdie aarde. 

Dog sulke mense is maar selde daar, die meeste hou hulle nog maar aan hulle ou gewoontes, maar hulle geloof is dood. Hulle kan ook nie tot lewe kom nie, omdat hulle liefde ontbreek, wat die geloof eers lewend maak. En of Ek van Bo af steeds alleen die liefde preek, help nie, want die mensdom is sonder geestelike insig en dus hoor hulle ook nie wat Ek vir hulle te sê het nie. Daarom sal hulle ook ondergaan op die dag van die oordeel, omdat geen mens sonder liefde kan salig word nie.

AMEN

Kerklike organisasies 

B.D. 8238 - 2 Augustus 1962

Ek het nog baie vir u te sê, want daar is nog baie dwaling om uit die weg te ruim, as u as mens in die waarheid wil wandel. My Gees kan egter maar net in beperkte mate werk - en wel volgens die aard van u staat van rypheid. Want om kennis, wat vir u nog geheel vreemd is, te kan ontvang, moet die oorgawe van die ontvanger teenoor My so innig wees, dat die stroom van My Gees sonder hindernis kan binnevloei.

U mense sal vra waarom Ek so `n erge misvorming van die waarheid, wat oorspronklik van My uitgegaan het, toegelaat het, sodat daar so `n diep geestelike duisternis oor die mensdom kon gekom het? En steeds weer moet Ek u daarop antwoord, dat die vrye wil van die mens nie toelaat dat hy beperk word wanneer die mens gebonde is aan My teenstander nie, en ook volgens sy wil werksaam is op aarde. 

En omdat dit vir My teenstander net daarom gaan dat die mense op aarde nie tot die besef van hulle God en Skepper kom nie, aangesien dit vir hom ook net daarom gaan om al die lig wat van My uitgaan, uit te doof of te vertroebel - en hy dieselfde reg het om op die wil van die mense in te werk, sal die waarheid sodoende steeds weer verontreinig word. Want My teenstander wil My beeld vervorm, hy wil My so aan die mense voorstel, dat hulle geen liefde vir My sal voel nie, en daartoe is elke middel vir hom goed.

Toe Ek My verlossingswerk op aarde volbring het, was My suiwer evangelie deur My dissipels in die wêreld uitgedra. Hulle het van My die waarheid in die suiwerste vorm in ontvangs geneem en gee Haar net so suiwer deur, omdat hulle deur die Gees vervul was. Die mense was egter verskillend van natuur, want hulle siele was nog belas met die oersonde en het ook nog aan My teenstander behoort, ofskoon hy hulle nie kon dwing om volkome aan hom onderdanig te wees nie. Maar die erflike gebreke, soos hoogmoed en heerssug was nog sterk in hulle aanwesig, en dit het hy benut om hulle te beïnvloed en ook onder die aanhangers van My leer van die suiwer evangelie, tweedrag te saai. 

En daar het nou enkeles van hulle in die besonder na vore getree en het uit eie beweging organisasies gestig, hulleself verhef tot bestuurders daarvan en skep vir hulle so `n taak met baie aardse en wêreldlike belange en sodoende het My teenstander al `n aandeel daaraan gehad, en sy grootste strewe was om die waarheid van die evangelie te ondermyn. 

Sodoende verduister die lig meer en meer en die vyandige invloed stel ander leerstellings op, wat nie as dwaling herken was nie. En dit was nou met groot ywer verdedig, as sogenaamd deur My aan hierdie leiers gegee. Hulle eis nou ook van hulle lede om hierdie dwaling te glo, en so brei hulle organisasie uit tot `n magstruktuur van die grootste omvang. 

Elke mens kan en moet egter insien dat `n stelsel waarin die mens verlang om te heers, nooit deur My gevestig kon gewees het nie, want My leer is; “dien in liefde”. Die beïnvloeding van My teenstander werk egter heerssug en begeerte na mag in die hand. En elkeen kan vir hom hedendaags nog self `n oordeel vorm waar hierdie kenmerke nog duidelik te sien is. 

Die mens het `n vrye wil en sou Ek nou hierdie organisasies deur My mag vernietig het, dan sou dit `n ingryping gewees het in die wilsvryheid van die mens, terwyl die groei van die siel gedurende haar aardse lewe `n volkome vrye daad van die wil moet wees, as dit die mens tot voltooiing wil bring.

My teenstander verblind weliswaar die mense met `n uiterlike skyn wat baie onheil veroorsaak vir die siele van die mens, maar Ek het die mens verstand gegee en hy was ook ryklik met genadegawes bedeel. Ek het hom die barmhartigheid van gebed gegee en het Myself so naby die mens opgestel, dat hulle tot My kon roep in gebed. En het hulle gebed die toevoer van die waarheid gehad, het hulle die beskutting teen dwaling gehad, waarlik hulle gees sou verlig word en hulle sou hulle nie in leuens en dwaling verstrik het nie.

Want elke mens moet nadink, daarvoor is aan hom verstand gegee. Maar laat hy dit agterweë, dan is dit ook sy eie skuld as hy ver van die waarheid verwyderd is, as hy hom laat wegvoer deur onware leerstellings. Elke mens is My skepsel wat op aarde tot rypheid moet kom. Ek verlang na sy terugkeer na My en sal aan hom waarlik alle moontlikhede daartoe ontsluit. Maar hy moet dit gebruik uit vrye wil, want Ek dwing hom nie, maar ook My teenstander kan hom nie dwing nie. 

Wanneer u dit alles bedink, dan sal u ook begryp dat Ek steeds weer daarvoor sorg dat die mens die suiwer waarheid ontvang, om dwaling te onthul, dit te verklaar en te brandmerk, sodat dit wel moontlik is dat die mens wat dit ernstig wil, in die waarheid kan wandel. Maar hy moet hom ook ernstig probeer losmaak van die netwerk van leuens van hom wat hom steeds daarop toelê om die duisternis op die aarde te vergroot - en wat daarom met alle middele teen die Lig sal stry.

En vandaar is dit moeilik om die waarheid ingang te laat vind en ook daarom, omdat die denke van die mens reeds so verwronge is dat hulle hulleself nie van die vroeëre aanvaarde geestelike opvattings kan vrymaak nie. En daarom sal elke ligdraer aan wie Ek die opdrag gee om My lig te versprei, aangeval word. Maar solank daar geen totale duidelikheid aan die mense gegee word nie, kan daar ook geen klaarheid wees nie. En daarom sal die mens mekaar steeds weer bestry, solank hulle nie tot My kom met `n ernstige verlange na die waarheid nie. Dan eers sal dit lig in hulle word en dan sal hulle hulle ook probeer losmaak van opvattings wat hulle verdedig het as die waarheid, wat egter voortgekom het van hom wat die vyand van die waarheid is, omdat hy vyandig teenoor My staan.

AMEN

Bestemming vir vormchristene 

B.D. 7690 - 3 September 1960

Daar is vir u, mense, maar een moontlikheid om die voltooiing van u siel op aarde te bereik; u moet in liefde lewe. Steeds sê Ek weer aan u dat u alleen deur die liefde salig kan word. Steeds moet Ek weer My gebooie oor die liefde vir u as die mees noodsaaklike voorhou, omdat daar geen vervanging is vir `n lewe in liefde nie, omdat niks u kan help om salig te word as u nie My gebooie van die liefde vervul nie.

Daarom kan u doen wat u wil. U kan oorywerig gebooie wat deur mense aan u gegee is, nakom, u kan alle reëls in ag neem wat aan u as noodsaaklik voorgestel word - u sal geen stap verder kom in u geestelike ontwikkeling nie, solank u die liefde buite beskouing laat. Daarom, besluit goed as u iets onderneem of u deur die liefde in u daartoe gedryf word. Of, dat u slegs gebooie nakom wat u van menslike kant gegee word, en wat op geen enkele manier iets met liefdeswerk te make het nie.

U moet steeds daaroor nadink wat die aanleiding is van u denke en handeling en niks moet u as belangrik aanvaar, waarin die liefde ontbreek nie. En juis die mense wat hulle deur geloofsoortuiging gebonde voel, is lou in die vervulling van My gebooie van die liefde. Hulle rig hulle aandag net op tradisionele gebruike, hulle vervul “pligte” wat aan hulle as belangrik voorgestel word, maar daardeur vergroot hulle in geen geval die rypheid van hulle siel nie. En hulle sou tog moet weet dat hulle slegs om die rede op die aarde vertoef, totdat hulle siele tot rypheid gekom het.

Ek lê steeds weer daarop nadruk dat `n lewe in die liefde onvoorwaardelik nodig is, dat niks die onbaatsugtige werke in liefde kan vervang nie. En al is hulle hoe ywerig in die vervulling van menslik uitgevaardigde gebooie, hulle sal nie die geringste sukses vir hulle siele kan bestem nie. Daarom is alles waardeloos wat u mense verrig as die liefde nie oorheersend is daarby nie.

En as u sê: “Alles ter ere van God” - hoe kan u My eer as u My nie liefhet nie? En hoe kan u My liefhê as u geen ag slaan op die nood van u naaste nie, wat tog u broeder is? Hoe kan u God liefhê as die barmhartige naasteliefde u ontbreek, want alleen dit bewys dat u My liefhet. U leef verkeerd as u gebonde voel aan hulle geloofsoortuiglike gebruike en sedes, aan seremonies en pligsvervulling. U verspil lewenskrag wat aan u deur My geskenk is, as u vir uself geestelike krag op aarde wil verwerf, want dit kan alleen deur werke in liefde verwerf word.

Mense, neem die aardse lewe ernstig op. Leef nie verder so onverskillig dat u nie eenmaal daaroor nadink of u God en Vader wel genoegdoening sou kan neem met wat u slegs aan uiterlikhede volbring nie. Dink daaroor na wat Ek self van u sou verlang as Ek weer as mens onder u sou vertoef, as Ek weer as mens oor u aarde sou gaan.

Glo u dat Ek vreugde daaraan sou belewe as u mense vanuit `n dooie geloof leef? Dat u net meganies dinge doen wat nooit waarde in My Oë kan hê nie? Hoe stel u mense, julle God en Vader voor? Hoe kan u mense My wysheid verenig met dit wat u opgebou het, wat u voorstel as kerk van Christus? Hoe kan Ek welgevalle hê aan sedes en gebruike, aan handeling wat aan u voorgestel word as deur My gewil en wat tog nie deur My gevra is nie?

Ek kan en sal My alleen verheug oor hulle wat werke van liefde verrig. Ek sal steeds net dit waardeer waarvan liefde die beweegrede is, en die siele sal almal dan tot rypheid kan kom - as die mens hulle tot liefde verander as hy die eieliefde bestry en hom wy aan onbaatsugtige naasteliefde. Want dit is die liefde wat by u ontbreek en wat u weer u eie moet maak, solank u op aarde is. U moet `n lewe in liefde lei, anders is u aardse lewe tevergeefs en sal u nooit u doel bereik nie.

AMEN 
God wil nie gevrees nie, maar bemin word

B.D. 8348 - 5 Desember 1962

Ek wil nie as `n wraakgierige, bestraffende God deur u gesien word, wat meedoënloos verdoem en die hardste straf oplê aan diegene wat in stryd met My wil handel nie. Ek wil nie as `n streng Regter u vrees aanjaag nie, want Ek wil slegs liefde van u hê. Ek wil u liefde verwerf en daarom moet u ook `n duidelike voorstelling kry van My en My hele Wese. U moet hulle nie glo wat `n totale vals beeld van My gee, wat nooit geskik sal wees om liefde tot My op te wek nie. Liefde tot u God en Skepper, tot My, wat ook u Vader is en ook as Vader gesien wil word. En elke leer wat My as `n vergeldende God en as `n ewige toornige Regter voorstel, is verkeerd. Want hierdie dwaling sal altyd maar net die verwydering tussen u en My vergroot, want solank die liefde tot My nie in u is nie, is daar ook geen toenadering tot My nie.

My Oerwese is Liefde en uit hierdie Liefde het u voortgekom. Hierdie Liefde bly egter onveranderlik en verlang steeds maar weer na wederliefde. Dit kan nie verander en ook nie vergaan nie, en daarom sal My liefde tot in alle ewigheid na u uitgaan. Dit sal u volg in die diepste dieptes om u ook weer daaruit te bevry. Nooit sal Ek u egter in die diepte stort nie, nooit sal Ek vir ewig verdoem wat uit My voortgekom het nie - selfs wanneer u uself teen My verset en My liefde verwerp. Maar My liefde sal alles doen om u, My skepsels, aan te spoor om weer nader te kom tot My. En My liefde sal trag om u liefde te wen, tot u uself in vurige liefde tot My wend en verbinding met My soek. En dan sal onbegrensde saligheid ook weer u lot wees, soos dit van die begin van die tye was, toe u uself nog nie teen die uitstraling van My liefde verweer het nie.

Aan u mense op aarde is My Wese verkeerd voorgestel. In die beste geval vrees u My as u My as `n Mag erken, wat alles laat ontstaan het, maar u waag dit nie om as kinders na My toe te kom en My om iets te vra nie, omdat u My oorgrote liefde nie ken nie, wat u `n weg wil skenk - maar waartoe Ek u vrywillige tegemoetkomendheid verlang. Ek wil egter nie net as `n God van Mag erken word nie, maar juis as `n God van Liefde, en daarom openbaar Ek My steeds weer aan die mense wat ontelbare male in die aardse lewe deur nood of smartlike gebeurtenisse heen gaan, maar steeds word hulle weer daaruit bevry.

En hulle kon My dan ook as `n liefhebbende God sien, wat alles weet en steeds weer tot hulp bereid is. Want Ek benader elke mens op die aardse lewe meermale. En as hy maar oplet, dan sal hy ook `n hoëre leiding kan herken in sy aardse lewensloop, in sy noodlot en in alle gebeurtenisse wat hom oorkom.

Maar Ek openbaar My ook aan die mense deur die woord. Ek spreek hulle aan en gee hulle daarmee ook `n teken van My groot liefde, deurdat Ek hulle vermaan en waarsku, deurdat Ek hulle raad en troos gee, deurdat Ek die doel van hulle aardse lewe heel begryplik uitlê en hulle krag en hulp beloof vir hulle aardse lewe, omdat dit tot die doel, naamlik die vereniging met My, mag lei. Want die Vader verlang vurig na sy kinders uit Wie se liefde hulle voortgekom het, en die Liefde sal Haar kinders nooit opgee nie.  

Maar solank die mens God se liefde nie insien nie, omdat hy deur verkeerde leerstellings net geleer het om God te vrees, solank sal die kind ook nie die korrekte verstandhouding met die Vader tot stand bring nie en sodoende word die terugkering tot My in gevaar gebring. U sal daarom iedere leer wat u vrees inboesem vir u God en Skepper as dwaalleer kan verwerp, want Ek het erbarming met die grootste sondaar en trag om hom te help, maar dit is nie so dat Ek self, sy ellendige toestand wat hy oor homself afgeroep het, - nog vererger nie.

Ek verdoem nie altyd nie, maar verhef al die gevallenes omhoog. Ek straf nie, maar die wesens straf hulleself, deur hulle sondeskuld, en Ek probeer om verlossing aan hulle te bring. En wat u as `n strafgerig aansien, is net `n geregverdigde vereffening en `n daad van hulp van My kant af, omdat, ooreenkomstig die wet, elke vergryping teen My orde van die ewigheid, sy uitwerking moet hê. Alles wat uit hierdie ordening geraak het, help Ek weer hierin terug, omdat My Liefde en Wysheid dit as heilsaam insien. Want Ek wil My self wegskenk en kan dit weer net alleen doen in ooreenstemming met My ordening van die ewigheid. En wat u mense as smartlik aansien, dien altyd net daartoe dat u uself eendag weer sal inpas in My wet van die ewige orde, omdat Ek u dan ook weer kan gee, omdat Ek u met My eindelose liefde gelukkig kan maak, soos dit was gedurende die begin van die tye.

AMEN
Die probleem van die Drie-eenheid 

B.D. 7117 - 11 Mei 1958

Die goddelike drie-eenheid is een van die baie probleme wat moeilik oplosbaar gemaak is, vanweë `n heeltemal verkeerde voorstelling. Die eenvoudige en vir alle mense begryplike verklaring word daarom nie aangeneem nie, omdat die denke van die mens verward geword het deur begrippe, wat vir die menslike verstand nie te verstane is nie. Maar juis daarom word dit as onaantasbaar voorgehou en selfs die nadenke daaroor word vir die mense verbied.

Maar die probleem word maklik begryp en word verklaar vir elke mens, wat die Menswording van God in Jesus begryp. Wat nie probeer om die Wese van God as een persoon voor te stel nie, maar wie die alles-vervullende Gees as God sien en vir wie dit begryplik is dat die nie-voorstelbare Godheid Homself in Jesus gemanifesteer het om vir Haar geskape wesens `n sigbare God te kan wees. Die mense sal ook die begrippe Vader, Seun en Gees begryp, want vir hulle is daar maar één Wese wat in Homself Liefde, Wysheid en Krag verenig.

Die Liefde laat alles ontstaan en is dus die Verwekker, die Voortbringer, die Vader. En uit Hom het ook die Seun voortgekom, in Wie die Vader Homself gemanifesteer het. Maar die Seun is ook die Wysheid, want die Liefde is die Vuur waaruit Lig uitstraal. Liefde en Wysheid is daarom nie van mekaar te skei nie, soos ook Vader en Seun Eén is. En wederom is die Liefde ook Krag, wat Haarself ewenwel altyd slegs in die hoogste Wysheid uiter. Dit is die Gees uit God, Sy voortdurende Liefdesuitstraling, wat al die nog onvolmaaktes help om tot die uiteindelike voltooiing te kom.

Daar kan dus altyd maar net één Wese as God die Vader, Seun en Gees verstaan word. Eén Wese, waarvan die alles omvattende begrip Liefde, Wysheid en Krag is. Dat die Wese Homself in die mens Jesus gemanifesteer het, gee u nie die reg om nou uit die Godheid `n tweevoudige Wese te maak wat geskei aangeroep kan word nie - en daar dan by die tweevoudige Wese nog een as Gees by te voeg nie, wat ook weer aangeroep word deur hulle wat vir hulleself nie die probleem deurgeworstel het nie, maar eenvoudig dit aanneem wat onverligte denkers predik.

En aangesien dit die geval is, is dit `n bewys dat dit vir baie mense nie moontlik is om die Vader in Jesus Christus aan te roep nie. Hulle kan oor die algemeen nie begryp dat God Self slegs in Jesus Christus vir hulle te bereik is nie en dat die drievoudige verskillende aanroepe steeds maar tot een Oor deurdring, omdat die Ewige Godheid nie geskei kan word nie. Omdat Hy Homself in Jesus Christus nader aan die mense geplaas het, wat nie in staat was om die ewig allesomvattende en -vervullende Gees te begryp nie.

Die begrippe Vader, Seun en Gees is by die mense, wat nog geen ontwaakte gees het nie, steeds weer die oorsaak dat hulle hulle gedagtes en gebede in verskillende rigtings stuur. U roep God die Vader aan, u roep tot Jesus en u roep ook die Gees aan, dat Hy tot u mag kom. Maar u sal eers dan op die korrekte wyse bid, wanneer hierdie Drie vir u Een begrip geword het. As u slegs een Wese aanroep, wat in Hom die Liefde as die Vader, die Wysheid as die Seun, en die Krag het, wat deur die Gees verenig is. Dan eers het u die probleem van die drie-eenheid opgelos.

Want ofskoon die leerstelling oor die “drie persoonlike Godhede” `n uitgebreide leerstelling met toevoegings is; is hierdie Drie Eén - en is hierdie leer vir die mense tog `n groot misleiding, wat sy uitwerking op verdere verkeerde opvattings het. Want juis in die aanroep van God in Jesus lê `n baie groot krag, wat egter verlore gaan as u nog onder verkeerde voorstellinge gebuk gaan, en u nie in staat is om u daarvan los te maak nie. 

`n Ernstige nadenke daaroor, sal u en u insig wel baie goed doen. Maar u laat dit agterweë, omdat u slawe geword het, terwyl u deur God die volle vryheid geskenk word. U moet hierdie geestelike vryheid egter gebruik, en God Self sal u ook waarlik help, sodat u denke verlig word. Want Hy is Self die Lig - en Hy wil ook almal van Lig voorsien wat na Lig verlang.

AMEN  

Opvolgers van Petrus - kerklike wêreldse mag 

B.D. 2221 - 1 Januarie 1942 

Lees in die Bybel en u sal insien dat die Gees van die Waarheid kennelik by die meeste mense verdruk is. Die woord van God word daarom, weerhou, omdat u, wat die waarheid soek, nie siende word nie. Die kerklike oorlewering word getrou nagevolg, maar in hoeverre hierdie oorlewering met die leer van Christus ooreenstem, word nie ondersoek nie. En hoe dikwels is die sin van die goddelike woord nie verander nie. Hoe dikwels word die woord van God verkeerd uitgelê en hoe selde word die verkeerde uitleg gekritiseer.

Die misleiding van die mensdom kan nie genoeg na vore gebring word nie, want dit is tog die oorsaak van alle skeurings en religieuse stryd gewees.   

Toe Jesus op aarde geleef het, het Hy gespreek van die Ryk van God. Van `n Ryk wat nie van hierdie wêreld is nie. Hy het nie van `n wêreldlike mag gespreek nie, Hy het ook nie van `n kerklike mag gespreek, of van `n organisasie nie. Hy het dit ook nie gehad oor manne wat in die plek van God oor Sy gemeente sou heers nie. Hy het slegs tot Sy dissipels gespreek: “Gaan heen en onderrig al die volkere”. Hy het hulle die opdrag gegee om die mense te onderrig in Sy leer van liefde, en Hy het hulle Sy medewerking beloof as hulle in Sy Gees één sou bly.

Want soos wat hulle die liefde onderrig het, moes hulle ook self in die liefde lewe, en dan was God, wat die Liefde is, ook Self met hulle. Waar die liefde egter regeer, daar is elke heersende mag oorbodig. Waar die liefde regeer dien die een die ander. Waar die liefde regeer, daar is gebooie oorbodig tensy die gebod van die liefde, wat aan die mense gepredik moet word, weer geopper moet word, omdat God dit Self gegee het. Wat die liefde leer is volgens God se wil. Wat dus by hierdie gebooie toegevoeg word, is nie volgens die Wil van God nie, want om te gebied word `n heersende mag vereis.

Maar die mense moet soos broers en susters met mekaar lewe, slegs onderdanig aan die Wil van God, as hulle God se Ryk wil verwerf. Hulle mag hulle volstrek nie teen die wêreldlike mag verset nie, wat God ingestel het vir tug en orde as dit oortree word. Maar tog is Sy Ryk nie van hierdie wêreld nie. In Sy Ryk is Hy alleen die Heer en Maghebber. Hy het waarlik geen mense op aarde nodig wat Hom moet vervang en hulle mag uitoefen teenoor die medemens nie. 

Waar wys één woord van die Heer gedurende Sy lewe op aarde egter op so `n mag? Hy het in die liefde geleef, Hy het liefde gegee en het liefde onderrig. Ware liefde skakel egter `n heersende wil uit. Die sterkere mag nie beslis vir die swakkere nie, selfs nie daar waar die vervulling van die goddelike gebooie onderrig word nie. Want wat onder dwang gedoen word, het nie baie waarde nie, al is dit hoe edel en goed. Eers wanneer die vrye wil in die mens werksaam geword het, is hierdie handelinge werd om deur God gesien te word.

Sodoende verlang God slegs na die vrye wil van die mens. Nooit het die mens op aarde egter die reg om eiemagtig by die goddelike gebooie, die van homself te voeg nie. En nog baie minder mag die onderhouding van hierdie gebooie as plig vir die mense opgelê word nie - dus opgeëis onder bedreiging van tydelike of ewige straf. Want om hierdie straf te ontgaan word een gebod streng nageleef, waar geen aandag andersins daaraan geskenk sou word nie. Dus kan die onderhouding van sulke gebooie onmoontlik `n groot waarde vir God en vir die ewigheid hê.

Toe die dissipels die opdrag van Christus uitgevoer het en die evangelie uitgedra het oor die hele wêreld, was die werksaamheid van God ook duidelik sigbaar. Want hulle het siekes in Jesus se Naam genees, hulle het bose geeste uitgedryf en het wonders gedoen – om dit te bevestig wat hulle onderrig het, want God se Gees was met hulle en in hulle. Alles wat hulle volbring het, was die werk van God se Gees. Hulle het die leer van Christus verkondig, die goddelike leer van die liefde, en het hierdie liefde eweneens voor hulle medemens uitgeleef. En dit het die wil om te heers geheel en al uitgeskakel, want hulle was soos broers en susters onder mekaar en het mekaar in liefde gedien.  

Dit was die taak wat Jesus Christus aan Sy dissipels opgedra het vir hulle verdere werksaamhede. Maar Hy het nie één van Sy apostels aangestel as opperhoof of as leier, aan wie al die ander hulle moes onderwerp nie.

Maar wat naderhand ontstaan het, het heeltemal afgewyk van dit wat die Heer Self verteenwoordig het. Daar was `n kerklike, wêreldlike mag in die lewe geroep, wat die gebod van die liefde in so `n vorm gebring het, dat dit nie meer ooreengekom het met wat Jesus Christus die mense Self geleer het nie. Die diens in liefde was nog wel verlang, maar dit was nie meer self beoefen nie. En dit was van diepgaande betekenis, want daar het weer dieselfde ontstaan wat Jesus Christus gebrandmerk het toe Hy Sy lewe op aarde geleef het. 

Die mense was verplig tot dit wat hulle uit eie vrye wil moes doen, en manne van aansien, rang en waardigheid het hulle as opvolgers van die apostels betitel, wat tog hulle amp in groot armoede beklee het. Netso bestempel `n opgerigte organisasie `n bouwerk, met `n enorme ontplooiing van prag, hulle as die ‘alleen saligmakende kerk - wat Jesus Christus sou ingestel het met die woorde: “Jy is Petrus, die rots.” 

Hierdie woorde is deur mense wat na mag strewe so uitgelê soos wat hulle dit self kon gebruik. In geen geval het hierdie woorde die betekenis dat Petrus die stigter van `n kerklike mag was nie, en dat die maghebbers van hierdie kerk die opvolgers van die apostels is nie - van die apostels, wat sonder rang en waardigheid slegs die evangelie van die goddelike liefdesleer in die wêreld verkondig het. Petrus was die gelowigste van hulle almal, en Jesus plaas sy sterk geloof op die voorgrond met die woorde: “Jy is Petrus, die rots, op hierdie rots wil Ek My kerk bou.” Jesus het die gemeenskap van gelowiges Sy kerk genoem, want hulle wat die Ryk van God wil verwerf, moet hulle in diepste gelowigheid aaneensluit en so Sy kerk vorm. 

So was dit Sy Wil, en hierdie Wil het Hy in die genoemde woorde tot uitdrukking gebring. Dit is egter nie Sy Wil, dat hoë en hoogste waardigheidsbekleërs hulle as hoof van so `n gemeenskap voel nie, en hulle mag ook sodanig gebruik. En ook nie dat tallose gebruike en seremonies die eintlike kern onbelangrik laat word nie, dit wil sê, dat die goddelike leer van die liefde onopgemerk bly deur die louter uiterlikhede waaraan te veel waarde geheg word. Daardeur het die eintlike sending van die apostels; om die wêreld in te gaan om die evangelie te verkondig, dit nie meer as fondament gehad nie. Daar kan wel ook onder die maghebbers nog manne wees volgens die sin van God, en aan hulle sal Hy ook waarlik nie nodig hê om Sy Gees en Sy Genade te herinner nie. Maar hulle wysheid is dan nie die gevolg van hulle posisie of hulle hoë amp wat hulle beklee nie, maar hulle korrekte lewenswandel in God. Hulle is dan die ware opvolgers van Petrus, want hulle is sterk in die geloof. En uit die sterkte van hulle geloof put hulle die wysheid, want dan is hulle soos `n rots waaruit die lewende water stroom. Hulle is dan die ware verteenwoordigers van die kerk van Christus, wat bestaan uit die gemeenskap van gelowiges.

AMEN 

“Aan wie julle die sonde sal vergewe” 

B.D. 6709 - 8 Desember 1956

As u slegs die woorde van die Skrif letterlik opneem, sal baie daarin vir u onbegryplik wees of u sal die woorde verkeerd uitlê. Want die letter maak dood - en die gees maak lewend. Dus moet mens `n verligte gees hê om die sin van die woorde wat Ek gespreek het, toe Ek oor die aarde gegaan het, te begryp en uit te lê. My dissipels het My begryp, want elke woord wat uit My Mond gekom het, was ook deur My Gees aan hulle onthul. Want hierdie hulp moes Ek aan hulle gee omdat My Gees voor My kruisdood, nog nie so werksaam in hulle kon gewees het nie, as na die volbringde verlossingswerk.   

Nou is dit egter vir elke mens moontlik om die werk van My Gees in hom toe te laat as hy bewustelik die barmhartigheid van die verlossingswerk benut, as hy homself nou deur die liefde so ontwikkel dat hy `n opnamehouer van My Gees word, wat hom dan sal onderrig en in die waarheid binne sal lei soos wat Ek dit beloof het. Hierdie mense sal dan ook die sin van My woorde verstaan: “Aan wie julle die sonde sal vergewe, dit is hulle vergewe, en aan wie julle dit laat hou, dit word teen hulle gehou.”

Ek het hierdie woorde tot My dissipels gespreek, van wie Ek geweet het dat hulle na die uitstorting van My Gees, helder en duidelik die aard van die mense sou sien wat tot hulle sou kom met siektes van allerlei soort, omdat hulle belaai was met skuld. Ek het geweet dat hulle by My dissipels genesing sou soek, en Ek het geweet ook wie van hulle hulle deur sy eie skuld belas voel - en wie alleenlik van sy siekte genees wil word. 

En dit alles het My dissipels ook geweet; diegene wie se gees verlig was en wat nou geheel My Wil aanvaar het, wat geheel volgens My Wil wil gelewe en gehandel het. En dus het My Gees hulle ook instruksies gegee toe hulle hulle amp na My dood uitgeoefen het en My leer in die hele wêreld versprei. Ook hulle sien nou wie vergewing van sonde, - genesing van siektes waardig was, en wie nog so diep in die sonde vasgekluister is, sodat hy die sonde nie wil vermy nie, maar slegs van sy siektes genees kan word. Ek gee dus met hierdie woorde alleenlik aan die dissipels die belofte dat hulle die toestand van die mense juis so sou insien en presies so sou handel soos die Gees uit My aan hulle dit bekend gemaak het.  

Dus `n ware dissipel, iemand wat deur `n korrekte lewe in die liefde tot `n opnamehouer van My Gees geword het, is `n mens in wie Ek nou ook Self kan werk deur My Gees, wat ook verlig sal wees en My woorde volgens hulle betekenis kan uitlê. 

En My woord het ook sy geldigheid behou, naamlik dat die mense steeds weer vir hulle gebreke genesing sal vind wat aan My berouvol hulle sonde bely het. Wat hulle in die geloof aan My self of hom aan `n dienaar toevertrou wat met My Gees vervul is, soos dieselfde dienaar egter ook deur innerlike onderrigting insien waar dit die berouvolle innerlike bekentenis aan skuld ontbreek, en waardeur dan ook geen genesing kan plaasvind nie. 

Ek het hierdie woorde tot My dissipels gespreek. Tot hulle, wie se harte Ek geken het en wie se bereidwilligheid om My Gees te ontvang hulle ook geskik gemaak het as My apostels om die wêreld in te gaan en My evangelie te verkondig aan alle volkere. En dieselfde woorde geld dus ook vir hulle opvolgers.

Ek verstaan egter onder opvolgers diegene, wat in lewenswandel, in die eie vorming tot liefde, in dieselfde geestelike rypheid die voorwaardes geskep het wat die werk van My Gees in hulle toelaat. Nooit is dit egter bedoel dat hulle almal maar op dieselfde plek neergeplaas sal word nie, sonder om ooit die uitstorting van My Gees aan hulle, of oor hulle te ondervind nie. Hierdie laasgenoemdes kan dan ook nie My woorde as tot hulle gerig aanneem nie - en hulle sal daarom ook “nóg sonde kan vergewe, nóg sonde laat behoue bly”. 

Bedink welke sinnelose verdraaiing van My woorde daar ontstaan het deur `n leer, soos dit nou aan die mense aangebied word. Dat mense hulle aangestel voel om hulle medemens se sonde te vergewe of nie. Mense by wie dit aan elke geestelike rypheid ontbreek soos te sien aan die merkbare werking van die Gees. Slegs selde kan My Gees Hom duidelik by hulle openbaar, omdat `n diep liefde en `n lewende geloof daarvoor nodig is.  

Maar duisende en baie duisende vergewe sonde en glo, dat hulle die voorreg daartoe van My ontvang het. Waar My Gees egter aan die werk is, probeer hulle om dit te verhinder. Waar die suiwer waarheid duidelikheid probeer gee, word die werk van Satan voorop in die plek daarvan gestel, wat weer bewys watter geestelike blindheid daar heers waar die mensdom self sy heil soek. 

Maar die duisternis is reeds so diep daar, dat daar geen lig opgevang word nie. Die liefde kan steeds aan die mense gepredik word, want slegs `n lewe van liefde ontsteek `n lig, en alleenlik `n mens wat deurgloei is van liefde, herken die waarheid, en deins dan terug vir sulke dwaalleringe. Sonder liefde is elke woord vergeefs, dit word nie begryp nie, maar steeds word sy betekenis verdraai. Die liefde alleen bring verligting van gees, slegs die liefde gee insig in My woord.

En eers as u deur die liefde tot ware dissipels geword het, kan u uself ook as opvolgers van die vroeëre dissipels beskou. Dan sal u ook `n verligte gees hê en aan die waaragtige berouvolle sondaars die sekerheid van die vergewing van hulle skuld kan skenk, omdat u dan ook sal weet dat Ek Myself oor elke sondaar bekommer en hom vergewe wat in berou en skuldbewussyn na die kruis kom. En Ek sal waarlik ook hulle liggaamlike gebreke genees.

Ek sal aan die dienare wie se gees ontwaak het, groot krag verleen en so sal vervul word: “Vir wie julle die sonde sal vergewe, dit sal hulle vergewe word, en vir wie julle die sonde hou, dit sal vir hulle gehou word.” Want dit is My Gees, wat in hulle werk. 

AMEN 

Die betekenis van die Avondmaal 

B.D. 7909 - 3 Junie 1961

Hoe dikwels is die betekenis van die avondmaal nie reeds aan u uitgelê nie. Hoe dikwels is die aanbieding van My vlees en My bloed nie al vir u begryplik gemaak deur My woord nie. Hoe dikwels het Ek nie al vir u gesê dat Ek self die woord van die ewigheid is nie; dat Ek My self aan u bied, en dat u My vlees eet en My bloed drink wanneer u My woord in u hart opneem. 

U siel moet die soort voedsel ontvang wat haar help om gesond te word, omdat sy siek is, en wat aan haar krag sal gee, omdat sy verswak is. Sy moet gespysig en gelaaf word met die brood van die hemel en met die water van die lewe. Sy het `n gesonde voeding nodig, en die voedsel kan net Ek self vir haar toedien, want sy moet geestelik gevoed word. Sy moet uit die geestelike Ryk voedsel in ontvangs neem, en daarom moet u die Avondmaal hou aan My tafel, met My as die Gasheer wat u uitnooi om na My toe te kom en u deur My te laat spysig.

Brood en wyn moet u siel ontvang, My vlees en My bloed is die ware voeding, en sodoende neem sy My op as sy My woord aanneem wat Ek Self aan die siel vanuit die hoogte stuur. En dit bly dieselfde of Ek haar regstreeks self aanspreek, of dat Ek hulle My woord deur My dienare in ontvangs laat neem. Altyd breek Ek self die brood, altyd reik Ek self aan haar die water van die Lewe en altyd sal sy dan die Avondmaal tot haar neem aan My tafel wat Ryklik gedek is - sodat dit vir geen siel, wat My gas wil wees, aan voedsel sal ontbreek nie.

Maar Ek verstaan geen uiterlike gebeurtenis daaronder nie. Ek neem geen genoegdoening daarmee dat u uiterlike gebruike en handelinge verrig, en dan glo dat Ek self nou in u is nie. Dat u uself met My verbonde waan wanneer u die seremonies ondergaan, wat u onder die woorde “Avondmaal” of “Nagmaal” verstaan. Dit sal altyd maar net uiterlike handelinge en gebruike bly, as u nie van ganser harte daarna verlang om My woord te hoor en deur My aangespreek te word nie. As u siel nie honger en dors na die brood van die hemel nie, na die water van die Lewe; na My woord nie!

Want “My Woord” is Ek self, en daar moet dus `n groot verlange na My Woord hom van u Heer maak en dan eers sal u kan sê, dat u uself innig met My verbind en met My die Avondmaal hou. Dan eers kan Ek u brood en wyn aanbied - My vlees en My bloed. Dan eers het u na My tafel gekom om met My die Avondmaal te nuttig - dan ontvang u My self, soos wat Ek dit aan u beloof het.

“Ek is die brood” - “En die woord het vlees geword”, - verstaan u nou My woorde korrek wat Ek op aarde gespreek het? “Wie My vlees eet en My bloed drink het die Ewige Lewe!” Wie My woord hoor en die krag van My woord op hom laat inwerk; slegs hy kan die ewige lewe bereik, want sy siel sal genees word en sal tot volle ontwikkeling kom. Sy sal deur My woord ook My Wil ken en My woord sal haar die krag gee om volgens My Wil te lewe. Sy sal dus nie net na My woord luister nie, maar dit ook toepas, en waarlik die lewe verkry wat sy vir ewig nie meer kan verloor nie. 

En omdat Ek weet hoe dringend die mense die voedsel vir hulle siel nodig het, stuur Ek My bodes uit en roep almal op om as gaste aan My tafel te kom sit en die Avondmaal saam met My te gebruik. En niemand hoef onversadig van My tafel weg te gaan nie, want dit is Ryklik gedek vir almal wat na My toe kom, en wat hulle deur My wil laat spysig en te drinke gee. 

Ek het waarlik kragtige spyse en `n heilsame drank vir u almal berei. Maar u moet self na My toe kom, honger en dors moet u na My dryf.

Dan sal u siel ook gelaaf word, sy sal haar steeds weer opnuut versterk vir haar pelgrimstog op hierdie aarde. Sy sal nie meer kragteloos neersink langs die weg nie, want steeds sal Ek weer die korrekte voedsel vir haar aanbied - sodra sy daarna verlang, sodra sy haar baie innig met My verbind en begeer om deur My gespysig te word.  

Ek self sal na u toe kom en Ek sal aanklop aan die deur van u hart en wie My bereidwillig sal binnelaat, met hom sal Ek die Avondmaal ook altyd vier en hy met My. Maar glo egter nie dat Ek daar is waar slegs aan die uiterlike vorm voldoen word nie; waar u egter u oor vir My Woord wat uit die hoogte na u toe kom, sluit. Want wie My Woord nie aanhoor nie, hy hoor My self ook nie. Wie My Woord verwerp, hy wys My self af, en sy siel sal sonder voeding bly. Sy moet dan gebrek ly en gaan so verskrompel en armsalig die geestelike Ryk in wanneer die uur van haar dood gekom het.

AMEN 

God is nie in dooie materie nie 

B.D. 4519 - 21 Desember 1948

Begryp tog dat Ek My nie nou begrens kan ophou in `n spesiaal daarvoor bestemde beker, of in aardse materie, op bepaalde plekke en vasgestelde tye nie. Inteendeel, Ek is oral waar `n hart haarself gevorm het tot liefde. Slegs `n liefderyke hart kan haar daarop beroem om My in haar te hê en deur My teenwoordigheid verbly te wees; want My oersubstansie is liefde en dus kan Ek ook net vertoef waar liefde haar uitdrukking gee.

Nooit kan `n verganklike beker egter `n draer van My ewige Gees wees nie. Hierdie mening is maar net `n gedagteproduk van geestelik blinde mense, wat vir hulleself `n totaal verkeerde beeld gevorm het van My Wese; wat wel die hele oneindigheid vul en dus oral teenwoordig is, maar Hy sal Hom nooit ophou in `n begrensde kelk nie - soos wat dit aan die mense geleer word. Wat dink die mensdom van My, die Ewige Godheid?

Van watter geestelike armoede getuig so `n geloof en hoe ver word die mens nie van die waarheid af weggehou nie deur leraars, wat self verkeerd onderrig is?

Hoe kan `n Gees, waardeur die oneindigheid beheer word in `n materiële vorm bly? `n Vorm, wat soos die geestelik ontwaakte mens weet, die geestelike in haarself berg, maar wat nog op `n baie lae trap van ontwikkeling staan. Wanneer Ek egter vir die hart van `n mens `n onderskeid maak met My teenwoordigheid, dan stel Ek My in verbinding met die laaste stadium van ontwikkeling van die aanstaande geestelike. Ek vul in `n sekere sin die siel met die krag van My liefde, die uitstroming van My self. En aan diegene wat volgens die mate van bereidheid kan liefhê, word die toevloeiing van krag vergroot en sy vul gevolglik die hele hart. Dus is Ek self nou ook in die mens aanwesig; Ek neem besit van hom, soos wat hy egter ook My in alle oorvloed in hom dra. 

Wat sou My kan beweeg om Myself in `n dooie voorwerp, soos wat My weerspannige geestelikes is, mee op te hou? My teenwoordigheid sou elke vorm laat wegsmelt as dit deur My liefdeskrag deurstroom sou word, en elke regdenkende mens sal die dwaasheid van die denkbeeld insien - en sulke dwaalleringe verwerp.

Die mense het meestal dom opvattings en hulle laat hulle nie onderrig nie, maar hou vas aan dit wat van hulle gevra word om te glo. En so bewys hulle `n enorme verering aan `n dooie voorwerp, waaraan hulle self `n betekenis toegeskryf het - dat dit My moet voorstel, die hoogste en vereringswaardigste Wese. 

Slegs `n suiwer mensehart, wat in staat is om lief te hê, is die tempel waarin Ek My ophou, en daarom is dit nie nodig om My te soek op bepaalde plekke - op vasgestelde tye - of in `n bepaalde vorm nie. Maar elke mens moet hom gereedmaak om as opnamehouer te dien, waarin Ek wil bly. Elke mens moet van sy hart, `n hart vol van liefde maak, dan sal Ek as die Ewige Liefde by hom My intrek neem. Hy sal My dan oral en te alle tye kan aanbid en vereer en Ek sal dan altyd by hom wees, want My Gees sal Hom met syne verenig - omdat Ek self in hom is.

AMEN 

Verantwoordelikheid vir die Aanneem van dwaalleringe 

B.D. 4740 - 16 September 1949

Die mense maak hulle te moeilik los van die kennis wat aan hulle vanaf hulle jeug onderrig was, en wat hulle daarom nie as verkeerd wil opgee nie. Sonder om na te dink, het hulle hierdie kennis aangeneem en omdat hulle nie vir hulle opvoeding verantwoordelik is nie, kan hulle vereers ook nie verantwoordelik gehou word vir die aanneem van verkeerde leerstellings nie.  

Maar sodra hulle hulle verstand self kan gebruik, is dit ook hulle plig, om alles wat hulle op geestelike gebied geleer was, in waarheid te ondersoek. Hulle sal hulle moet verantwoord of hulle ook hulle verstand gebruik het, sodra hulle bekwaam is daarvoor. Hulle mag nie elke opvatting as die waarheid beskou, sonder `n behoorlike ondersoek nie. Net so min as wat hulle hulleself kan regverdig met die bewering dat hulle, - aan die kennis wat hulle verkry het - niks daaraan kan gedoen het as hulle hierdie kennis die waarheid beskou het, gedurende hulle aardse lewe vir nie. 

Hulle vergeet dat hulle self vir hulle siele verantwoordelik is. Hulle vergeet dat Ek hulle nie straf nie, maar dat hulle hulself straf, dit wil sê, dat hulle steeds in `n onvolmaakte toestand bly waarin hulle nooit salig sal kan word nie. Maar Ek kan hulle nie uit hierdie toestand verlos nie, omdat hulle hulle vrye wil aan die werk moet sit om hiervan los te kom. Hulle het hulle wil egter nie goed gebruik nie, anders sou hulle hulle verstand laat werk het om die opvattings te ondersoek. Hulle bly passief en laat in `n sekere sin iets aan hulle opdring, wat hulle ook kon verwerp het as hulle wou.  

As die mense nou vir hulle siele verantwoording moet doen, word daarmee bedoel dat hulle hulle skuld moet insien, dat hulle hulle onsalige toestand self veroorsaak het en dit juis sal insien en hulle eie nalatighede moet toegee. Dat hulle hulleself dus nie kan vryspreek, ten koste van diegene wat hulle verkeerd onderrig het nie. Hierdie lerare moet hulleself ook eens wel verantwoord, na gelang van hulle skuld. Maar wie hierdie dwaalleringe aanneem, is nie vry te spreek van skuld nie, want Ek het die mens verstand gegee, wat hy in die eerste plek vir sy sieleheil moet benut.  

Hulle wat nou werklik met die waarheid te doen het, hou hulle ook daarmee besig en hulle sal haar ook vind. En elke onderrig wat die mense aangebied word, moet ondersoek word as dit aanspraak maak op waarheid. Dus het elke mens ook die plig om die verskafte opvattings, wat hom aangebied word, met ander leerstellings te vergelyk. En die ware wil om te ondersoek, sal ook goeie resultate oplewer. Maar soos wat die mens hom instel, wanneer die waarheid deur My Wil aan hom gebring word; so is die toestand van sy siel ook na sy dood, vol van lig of duisternis. Want slegs die waarheid verlig die siel, terwyl die dwaling die siel in die duister laat bly waarin sy in die begin van haar aardse loopbaan as mens versmag het, wat sy egter baie maklik kon ontvlug het - as sy haar wil op die korrekte wyse sou benut het. 

AMEN 

Die arbeiders in die wingerd het `n plig om teen die dwaling te stry 

B.D. 8915 - 22 Januarie 1965

U opdrag is om op te kom vir die waarheid wat u van My ontvang het. As Ek u in kennis stel van dinge wat op `n ander manier as onwaar voorgestel word; dan het u `n plig om op te kom vir die geestelike goedere wat u meegedeel word en dit nie stilswyend te duld wanneer u met dwaling gekonfronteer word nie. Want Ek straal die lig van die waarheid na die aarde, om juis die leuen en die dwaling kragteloos te maak. Dit is vir die mense `n gevaar as hulle nie belig word nie, en dat die dwaling dus naas die waarheid voorkom. 

Begryp dit tog, dat dit nie dieselfde is as om die waarheid aan u te skenk - of nie. Begryp tog dat u nie met `n dwaling, die weg na My toe sal vind nie. Daarom moet u uself van die dwaling afwend, indien dit nie op die aarde is nie, dan in die Ryk hierna. Solank as wat u nie in die volle waarheid wandel nie, kan daar vir u geen saligheid wees nie. Daarom het Ek ook stryders nodig wat steeds die waarheid uiteensit, wat nie daarvoor terugdeins om hulle kennis aan die medemens mee te deel nie, sodat elkeen kan kies tussen dwaling en waarheid.

U het geen idee daarvan hoeveel dwaling daar in die wêreld is nie. Ek weet dit egter en kan dit daarom nie stilswyend duld nie. Omdat Ek egter geen mens dwing om die waarheid aan te neem nie, kan Ek slegs dit doen: Om vir My self stryders op te lei, wat in My plek sal spreek en ook die dwaling sal bestry as sy duidelik sigbaar word. Want meestal verskuil sy haarself agter `n masker waaragter My teenstander skuil. 

En dit is die grootste boosheid, dat hy met dieselfde middele werk om My en My lig uit te doof. Daarom kan daar nie dringend genoeg daarteen ingegaan word nie. En wie in besit geplaas word van die suiwer waarheid, moet steeds weer daarvoor opkom, omdat hy `n barmhartigheidsgeskenk ontvang het van die grootste betekenis – wat die stryd baie makliker vir hom maak. Hy kan alles motiveer en hoef nie te vrees dat My teenstander hom sal oortref nie, want hy sal altyd teenoor die lig die stryd gewonne gee. 

En lig gee Ek u in alle volheid, sodat dit vir u maklik is om in te sien waar die opvattings vandaan kom wat teen die Lig van Bo gerig word. En dus mag u dit nie stilswyend duld nie, want wat teen die waarheid ingaan, is leuens en teen die leuen trek Ek op in die stryd.

Die mense weet nie in watter chaos van verkeerde idees hulle hulleself bevind nie. En diegene wat hulle nie kan vrymaak op grond van die aangebede suiwer waarheid nie, sal belas met dwaling ingaan in die Ryk hierna, as daar nie `n hoë graad van liefde, verworwe deur `n offervaardige lewe op aarde, hom `n bliksemsnelle insig verseker na sy dood nie. 

Maar in die geval sal hy, die dwaling ook al op aarde kan herken en hy sal alles verwerp wat nie ooreenkomstig die waarheid is nie. Want die liefde verlig hom en hy sal onwillekeurig `n weerstand voel teen verkeerde opvattings.

Hoe nader die “einde” kom, soveel te meer sal ook sogenaamde woordontvangers op die voorgrond tree en almal sal hulle verkeerde boodskappe wil verkondig. En dan gaan dit om menings te herken, want ware sataniese verkondigers sal hulle daaronder bevind wat in opdrag van hom werksaam sal wees om die wêreld ten gronde te wil rig, wat die weg terug na My, heeltemal onmoontlik vir die mense probeer maak.

Maar u, wat My wil dien, u sal hulle herken en ook weet wat u van hulle boodskappe moet dink. En nooit mag u dan uit verdraagsaamheid al hierdie boodskappe goedkeur nie, want wie die leuen nie bestry nie, laat hulle daardeur gevange neem. En dan word sy denke verward en hy sal die suiwer waarheid dan nie meer kan herken nie. Maar dit is Satan se bedoeling, want hy wil ook die gees in verwarring bring, van hulle wat hulleself van hom wil losmaak, om hulle weer in sy mag te kry. En vir hom is geen middel te min en geen lis te laag, om sy doel maar te wil bereik nie.

AMEN 

Toelating op geestelike gebied 

B.D. 4733 - 7 September 1949

Toelating op geestelike gebied is misplaas as dit daarteen gaan: Om die waarheid te verdedig, dwaalleringe in `n helder lig te plaas en teen die leuen te stry. Dan moet die regte weg gevolg word. Daar mag geen toegewings teen eie oortuiging in gemaak word nie, sodra `n mens in My opdrag werksaam is en hy ook deur My in die waarheid onderrig word.   

Die waarheid is en bly egter steeds dieselfde. En as Ek `n mens Self onderrig, dan is hy ook in staat om iets met sy verstand te motiveer, wat hy as waarheid aan sy medemens voorhou. Is die mening van die mense egter nie in ooreenstemming met hierdie uitleg nie, dan mag die verdediger van die waarheid uit My, nie ter wille van verdraagsaamheid toegee nie. Hetsy die opvatting van die mense ook goed te vind is teen sy innerlike oortuiging in.

Dit sou ook louheid wees in die arbeid vir My en My Ryk, wat die mense die reg gee om te twyfel, sowel aan die sending, as aan die herkoms van die geestelike waardes, wat nie met die ywer verdedig word soos wat `n goddelike barmhartigheidsgawe verdedig moet word nie.

Daarom kies Ek sulke mense wat `n sterk wil het, vir My tot “draers van die waarheid”, maar wat ook verstandelik vir My woord kan opkom. Wat nóg die wêreld, nóg My skynbare teenstanders vrees. Ek kies moedige stryders vir My, omdat hulle vir My stry met die “swaard van die mond” daar waar gevaar is dat die waarheid verdraai kan word.

AMEN
